
 { ހިތަދޫ އުތުރު ދާއރިާގެ މެންބރަު މޙުައމްަދު އަސްލމަް؛ }ރިޔާސަތުގއަި އިންނެވީ ކމޮިޓީގެ މޤުައްރރިު

 

  ރިޔާސަތުން ވާހަކަދެއްކެވުން:

ވަނަ ބއަްދަލވުުން އަޅުގަނޑު ފަށާނަން. އަޅުގަނޑުމެންގެ މި   136`. ސަލާމަތީ ޚިދުމަތތްަކާ ބެހޭ ކޮމިޓީގެ  

ބއަްދަލވުުމުގެ މަސައްކަތް ކުރިއަށް ގެންގޮސް ނިންމުމުގެ މަސއަްކަތް ކުރިއަށް ގެންދަން އެޖެންޑާކުރެވިފައި މި ވަނީ  

ނަންބަ ގާނޫނު  ގާނޫނު،  މަނާކުރުމުގެ  ބިލާ    32/ 2015ރު  ޓެރަރޒިަމް  މި  ބިލު.  ގެނއަުމުގެ  އިޞްލާޙު  ގާނޫނަށް  މި 

ގުޅޭގޮތުން އަޅުގަނޑުމެން ކޮމިޓީން މި ވަނީ ބިލު ދިރާސާކުރުމަށް ސަބް ކޮމިޓއީެއް އެކުލަވއަިލާ އަދި ސަބް ކޮމިޓީގެ  

އިއްސަ. އަޅުގަނޑު  މަސއަްކަތް ނިންމުމަށްފަހު ސަބް ކޮމިޓީގެ ރިޕޯޓު އަޅުގަނޑުމެންނާ ހިސާބަށް މިހާރު މި ވަނީ އަ 

އިއްޒަތްތެރި މެންބަރުން ރިޕޯޓު ބައްލަވައިލެއްވުމަށް ކުޑަ ވަގުތކުޮޅެއް އަރވުާނަން. އޭގެ ފަހުން މި ރިޕޯޓާ ގުޅޭގޮތުން  

ދިރާސާކުރުމަށްފަހު  ބިލު  ކޮމިޓީން  ސަބް  އާދެ!  )ވަގުތުކޮޅަކަށްފަހު(  ފަށާނަން.  އަޅުގަނޑު  މަޝްވަރާ  ކޮމިޓީގެ 

ބަދަލުތަކާއެ ގޮތް ގެންނެވި  ދިރާސާކުރެއްވި  ބިލު  ކޮމިޓީން  ސަބް  އެކުލަވައިލާފަ.  ވަނީ  މި  ރިޕޯޓު  މިހާރު  ކު 

އެކި   އަޅުގަނޑުމެން  ކޮމިޓީން  މައި  ގުޅޭގޮތުން  ބިލާ  ވަނީ  މި  ކޮމިޓީން  ސަބް  އެގޮތުން  އެބަވޭ.  ބަޔާންކޮށްފައި 

ބައްލވަާފަ.   ވެސް  މަޢުލޫމާތުތައް  ހޯދި  މުއައްސަސާތަކުން  އެކި  ހައުސިންގ،  ދާއިރާތަކުގެ  އޮފް  މިނިސްޓްރީ 

މިނިސްޓްރީ އޮފް ޑިފެންސް، ދވިެހި ފުލުހުންގެ ޚިދުމަތް، ޕްރޮސކިިއުޓަރ ޖެނެރަލް، ހއިުމަން ރައިޓްސް ކޮމިޝަން  

ކަސްޓަމްސް ސަރވިސް،   މޯލްޑވިްސް  ޖުޑީޝަލް އެޑްމިނިސްޓްރޭޝަން،  މޯލްޑވިްސް، ޑިޕަރޓްމަންޓް އޮފް  ދަ  އޮފް 

ދިވެހިރއާްޖޭގެ ބާ ކއަުންސިލް، ޓްރާންސްޕޭރެންސީ މޯލްޑވިްސްއިން މި ބިލާ ގުޅޭގޮތުން  މޯލްޑވިްސް އިމިގްރޭޝަން،  

ފޮނުއްވި   ޚިޔާލު  ގުޅިގެން  ބިލާ  އަޅުގަނޑުމެންނަށް  ތެރެއިން  އޭގެ  އެދުނިން.  ހޯދަން  މަޢުލޫމާތު  އަޅުގަނޑުމެން 

ލިބުމަށްފަހު   ބިލު  ދެން  ރިޢާޔަތްކުރވެިފައިވޭ.  ޚިޔާލުތަކަށް  ފެނވިަޑައިގަންނަވާ  ފަރާތްތަކުގެ  ހމިނެުމަށް  އިތުރަށް 

ކަމުގައި އެޓަރނީ ޖެނެރަލްގެ އޮފީހުން ވެސް އިޞްލާޙެއް، އިތުރު އިޞްލާޙެއް އެ އިތުރު މއާްދއާެއް ފޮނުއްވާފައިވޭ.  

މާއްދާއަކީ ބިލުގެ     4،  4ވަނަ،    67ވަނަ މއާްދއާިން ގާނޫނުގެ    9އެހެންނަމވަެސް، ސަބް ކޮމިޓީން ނިންމެވީ އެ 

މާ އެއީ  ވަނަ  އިތުރުކުރުމަށް.  މއާްދާއެއް  ފަހަތަށް  މާއްދާގެ  ހުށަހަޅާފއަިވާ  އިތުރުކުރުމަށް  ގޮތުގައި  .  60-5އްދާގެ 

ގައި    60-5ހަނގުރާމވަެރި ސަރަޙއަްދުތަކުގައި އުފަންވާ ކުދިން އުފަންވުން، ރަޖިސްޓްރީކުރުން. ދެން އެ މއާްދާގެ  

(، )ޅ(، )ކ(، )އ(، )ވ(، )މ(، )ފ(، )ދ(،  . )ބ5،  4،  3،  2،  1)ހ(، )ށ(، )ނ(، )ރ( އަދި )ރ( ގެ  

)ތ(، )ލ(، )ގ(، )ޏ( އެ ހިސާބަށް ހމިނެިފއަިވާ ދިގު މއާްދާއެއް. ދެން މި މއާްދާ އއެްކޮށް ނުހިމެނުމަށް ކޮމިޓނީް  

ހުށަހަޅއުްވާ އިޞްލާޙު  ފަހުން  އެ  ބަޔާންކޮށްފއަވިަނީ  ކަމަށް  އެބަވޭ. ސަބަބެއް  ނިންމާފައި  ކޮމިޓީން  އެބަވޭ، ސަބް 

ބިލު  އެޓަ ކޮމިޓއީަށް  ސަބް  ކޮމިޓީ،  ސަބް  އަދި  ކަމަށް.  މއާްދާއެއް  ފޮނވުާފއަިވާ  ބިލަށްފަހު  އޮފީހުން  ރނީޖެނެރަލް 

ކަމުގައިވާތީ   މއާްދާއެއް  ނުވާ  ޑިސްކަސްކޮށްފައި  އަޅުގަނޑުމެން  ވެސް  ކޮމިޓީގައި  މައި  މުޅި  ވެސް  ފޮނވުުނއުިރު 

ބް ކޮމިޓއީަށް ބިލު ފޮނވުއިިރު ހިމަނާފއަިވާ މއާްދާއަކަށް ނވުާތީ  ކަމުގައި ބަޔާންކޮށްފައި މި ވަނީ. މައި ކޮމިޓީން ސަ

އިތުރަށް  އޭގެ  ދެން  އެ  ބަޔާންކޮށްފައިވޭ.  ކަމުގައި  ނިނމްާފއަިވާ  ކޮމިޓީން  ސަބް  ނުހިމެނމުށަް  ބިލުގައި  މއާްދާ  އެ 

ވަނަ މއާްދާގެ )ހ( އަދި   26ވަނަ މއާްދާގެ )ޅ(.    22ސަބް ކޮމިޓީން މި ވަނީ ބައެއް ބަދަލުތައް ގެންނވަާފަ. ބިލުގެ 

ވަނަ މއާްދާގެ )ށ( އުނިކުރުމަށް    26ވަނަ މއާްދާގެ )ޅ( އުނިކުރުމަށް ނިންމާފއަިވޭ. އަދި ބިލުގެ    60-4ގާނޫނުގެ  

، އެއވްަނަ މއާްދާގެ )ރ( އަށް އިޞްލާޙެއް  28-1ވަނަ މއާްދާގެ    28ނިންމާފއަވިޭ. ޓެރަރޒިަމް މަނާކުރުމުގެ ގާނޫނުގެ 

އަދި ގާނޫނުގެ    ގެންނވަާފައިވޭ.  ފަހަތަށް    28-1މި  ގެ  )ޅ(  މި   5ގެ  އަދި  ނިންމާފއަިވޭ.  އިތުރުކުރުމަށް  އަކުރު 

ނިންމުންތކަާއެކު ސަބް ކޮމިޓީން ރިޕޯޓު އެކުލަވައިލާ މި ކޮމިޓއީަށް ފޮނުވާފައި މި ވަނީ. އަޅުގަނޑު ސަބް ކޮމިޓީގެ  

ރިޕޯޓާ   މި  އަދި  ގުޅޭގޮތުން  ބަދަލުތަކާ  ގެންނެވި  ބޭފުޅަކު  ކަމުގައި  ފަރާތުން  އޮތް  ވިދާޅުވާން  އެއްޗެއް  ގުޅޭގޮތުން 

 ވަނީނަމަ ފުރަތަމަ އެ ބޭފުޅުންނަށް ފުރުޞަތެއް އަރވުާނަން. އިއްޒަތްތެރި މެންބަރު އަޙްމަދު އުޝާމް.

 

  ވާހަކަދއެްކެވުން: ވިލިމާލެ ދާއިރާގެ މެންބަރު އަޙްމަދު އުޝާމް

ބިލު   މި  ވެސް  އަޅުގަނޑު  މުޤައްރިރު.  ޝުކުރިއްޔާ  މެންބަރއެްގެ އާދެ!  ހިމެނޭ  ކޮމިޓީގައި  ސަބް  ދިރާސާކުރި 

ހއަިސިއްޔަތުން ހަމަ އެއްޗެއް ދަންނަވާލަން ބޭނުން. އެއްކަމަކަށް މިއީ އަޅުގަނޑުމެންނަށް މި ބިލު ދިރާސާކުރުމުގައި  

މާ ހުރި  އިޞްލާޙުކޮށްފައި  ހުށަހެޅިއިރުގައި  ބލިު  މި  މަޖިލީހަށް  ސަބަބަކީ  ދިމާވި  މި  ދަތިތަކެއް  އްދާތަކުގެ  ކޑުަކޮށް 

އިތުރުން މި ބިލާ ގުޅޭގޮތުން ކޮމެންޓު ހޯދުމަށް މަޖިލީހުގެ ފަރާތުން ޕީ.ޖއީަށް އަދި އެޓަރނީ ޖެނެރަލްގެ އޮފީހަށް، 

އެ   ފޮނވުީމާ  އެދި  ކމޮނެްޓަށް  މިނިސްޓްރއީަށް  ޑިފެންސް  އިތުރުން  ކޮމިޝަނުގެ  ރައިޓްސް  ހއިުމަން  އަދި  ޕޮލިހަށް 

މަ ކޮމެންޓުކޮށްފއަި  މި  އިޞްލާޙުކުރުމަށް ބޭފުޅުން  މއާްދާތަކެއް  ނެތް  ބިލުގައި  ހުރީ  ފޮނވުފާައި  އަނބުރާ  ޖިލީހަށް 

ހުރިހާ  ޓަކައި  އިޞްލާޙުކުރުމަށް  މާއްދާތަކެއް  ނެތް  ބިލުގައި  ހުށަހެޅި  އަޅުގަނޑުމެން  ބިލުގައި  ގިނައިން.  ވަރަށް 

އަޅުގަ އެހެނވްީމާ،  ހުރި.  ހުށަހަޅާފައި  ގިނއަިން  ވަރަށް  ވެސް  މަޖިލީހަށް  އިދާރާތަކުން  ފާހަގަކުރވެުނީ  ނޑުމެންނަށް 

ހުށަހެޅި ބިލުގައި މަޖިލީހުގެ ފލުޯރގައި ޑިސްކަސްނުކުރެވޭ ގިނަ މާއްދާތަކެއް އިޞްލާޙުކުރަންޖެހުން ކަމަށް. އެ ކަހަލަ  

ބިލުގެ   އޮފީހުން  ޖެނެރަލްގެ  އެޓަރނީ  މި  އޮތް    9މއާްދއާެއް  ހުށަހަޅާފައި  އިތުރުކުރަން  ގޮތުގައި  މއާްދާގެ  ވަނަ 

މއަްސަލއައެް.   ޙައްލުކުރަންޖެހޭ  އިޝޫއެއް.  އޮތް  އިޝޫއަކީ  މި  ގަބޫލުކުރަން  ވެސް  އަޅުގަނޑު  ވެސް.  މއާްދާއަކީ 

ކޮމިޓީން  ސަބް  އަޅުގަނޑުމެން  ގޮތެއްތޯ  ރަނގަޅު  މިއީ  ކަންކުރުން  މި  މިގޮތަށް  މިއީ  އެހެންނަމވަެސް، 

އަޅުގަނޑުމެންނަ ދާއިރާއެއްގައި.  ފުޅާ  ވަރަށް  ކުރުމަކީ  ޑިސްކަސްކުރވެުނު  ގޮތަށް  މި  ކަން  މި  ގަބޫލުކުރވެުނީ  ށް 

ރަނގަޅު ކަމެއް ނޫން ކަމަށް. އެއީ މަޖިލީހަށް ހުށަހެޅޭ ބިލުގައި ބިލާ ނުވެސް ގުޅޭ މާއްދާތަކެއް މި އިޞްލާޙުކުރާ  

މެންބަރުންނަށް ފުލޯރގައި  މަޖިލީހުގައި  ކަމަކީ  ކުރެވޭ  އެ  އަޅުގަނޑުމެންނަށް  ޙަޤީޤަތުގައި  ވަނީނަމަ  މި ކަމުގައި   

އަޅުގަނޑުމެންނަށް  އެހެންވީމާ،  ގެނައުން.  އިޞްލާޙު  މާއްދާތކަަކަށް  ގާނޫނުގެ  ނުދީ  ފުރުޞަތު  ބަޙުސްކުރުމުގެ 

ކޮމިޓީން  މައި  އެއީ  ދޫކޮށްލުމަށް.  ކޮމިޓއީަށް  މައި  ނިންމުމަށް  ގޮތެއް  ގުޅޭގޮތުން  ކމަާ  މި  ދެން  ނިންމުނީ 

އަ  ހަވާލުކުރިއިރު ވެސް  މަސައްކަތް  އެހެން  އަޅުގަނޑުމެންނާ  މި އިޞްލާޙަކީ.  ނުލިބޭ އިޞްލާޙެއް  ޅުގަނޑުމެންނަށް 

އިޞްލާޙުތަކަކީ މައި ކޮމިޓީން އަޅުގަނޑުމެންނަށް މަސއަްކަތް ހަވާލުކުރިއިރުގައި ލިބިފައި ހުރި އިޞްލާޙުތކަަކަށްވާތީ  

. އެހެންނަމވަެސް،  އެ އެއްޗެހިތައް އަޅުގަނޑުމެން ކޮންސިޑަރކޮށްފައި ގެންނަންޖެހޭ އިޞްލާޙުތައް ގެނއެްސަ އެހެރީ

ކުދިންގެ   އުފަންވާ  ސަރަޙއަްދުގައި  ހަނގުރާމވަެރި  އޮތް  މި  ހުށަހަޅާފައި  މި  އޮފހީުން  ޖެނެރަލްގެ  އެޓަރނީ  މި 

އުފަނވްުން ރަޖިސްޓްރީކުރުމާ ގުޅޭ މއާްދާއަށް މައި ކޮމިޓީން ގޮތެއް ނިންމުން. ދެން ދވެަނަ ސަބަބަކަށް މއިަށް ގޮތެއް 

ރަރޒިަމް މަނާކުރުމުގެ ގާނޫނަށް މި އިޞްލާޙު ގެންނާނީތޯ ނވުަތަ ރައްޔިތުންގެ މަޖިލީހުގައި  ނުނިންމުނު ކަމަކީ މި ޓެ

ކުރެވޭ.   އެބަ  ބިލއެްގެ މަސއަްކަތް  ބެހޭ  އުފަނވްުން ރަޖިސްޓްރީކުރުމާ  އެބަ މަސައްކަތްކުރެވޭ  އެހެން ކޮމިޓީއެއްގައި 

ރަޖިސްޓްރީކު އުފަންވުން  ގޮތަކީ  ރަނގަޅު  އެންމެ  މި  ނވުަތަ އެހެނވްީމާ،  ހުށަހެޅުންތޯ  ބައި  މި  ބިލަށް  ބެހޭ  ރުމާ 

އިތުރުކުރަންވީތޯ ބައި  މި  ގާނޫނަށް  މަނާކުރުމުގެ  އަޅުގަނޑުމެންނަށް ؟ ޓެރަރޒިަމް  ދެން  ގުޅޭގޮތުން  ކަމާ  އެ 

. އއެްބަސްވުމަކަށް ނާދެވުނީމަ އަޅުގަނޑުމެން މީތި މި ކަމަށް ގޮތެއް ނިންމުމަށް މައި ކޮމިޓއީަށް ދޫކޮށްލުމަށް ނިންމީ

 ޝުކުރއިްޔާ. 

 

  ރިޔާސަތުން ވާހަކަދެއްކެވުން:

ޝުކުރއިްޔާ އިއޒްަތްތެރި މެންބަރު. އަޅުގަނޑު ބަލާލަން ބޭނުން އެހެން އިއްޒަތްތެރި މެންބަރެއް ރިޕޯޓާ ގުޅޭގޮތުން، 

 އިއްޒަތްތެރި މެންބަރު ޙަސަން ލަޠީފް. 

 

  ވާހަކަދއެްކެވުން:  ހެނވްޭރު ހުޅަނގު ދާއިރާގެ މެންބަރު ޙަސަން ލަޠީފް

ޝުކުރިއްޔާ އިއްޒަތްތެރި މުޤައްރިރު. އަޅުގަނޑު ބައެއް ކަންކަން ފާހަގަކޮށްލަން ބޭނުން މި ރިޕޯޓާ ގުޅޭގޮތުން އަދި  

މިހާރު ޢަމަލުކުރަމުންދާ ގާނޫނާ އަދި މި ސަބް ކޮމިޓީގެ ދެންމެ ސަބް ކޮމިޓީ މެންބަރު ވިލިނގިލި ދާއިރާގެ، ވިލިމާލެ  

ރައްވާ. އާދެ! އިއްޒަތްތެރި މެންބަރު އުޝާމް އެ ވިދާޅުވި ވާހަކަފުޅުތަކާ ގުޅޭގޮތުން. އެންމެ ފުރަތަމަ ދާއިރާގެ މަޢާފުކު

ވިދާޅުވި   އެ  އެއީ  ބޭފުޅުން  އެ  އެއަށް  ލިބވިަޑައިގަތީމާ  ފަހުން  މއާްދއާެއް  ނުވާ  ހިމެނިފައި  ބިލުގައި  އަޅުގަނޑު 

ދޫކޮށް މަޝވްަރާނުކޮށް  ކޮމިޓީގައި  ޓަކައި  ޕްރެސިޑެންޓެއް  ސަބަބުތަކަށް  ކޮމިޓީގެ  މި  ވިދާޅވުީމަ.  ވާހަކަ  ލެއްވި 

އޮންނާނެ މީގެ ކުރިން ވެސް ދވިެހި ފުލުހުންގެ ޚިދުމަތުގެ ބިލު ސަރުކާރުން ފޮނއުވްާފަ. ދެން އެހެންނަމވަެސް، އެ 

ޑޮކިއުމެންޓެއް   އައު  މުޅިން  ބިލު  އެ  މަރޙުަލާގައި  ކޮމިޓީ  ސަބް  ހުށަހެޅުމަށްފަހު  ބިލު  އެ  ގޮތަށް ފުލޯރގައި 

ސަރުކާރުން ފޮނުއްވީމަ ބަލައިގަނެގެން އެ ސަބް ކޮމިޓީން އެ އެއީ ދެން ބަލާނެ ޑޮކިއުމެންޓު ކަމަށް ނިންމއަިގެން  

ގާނޫނު.   ޚިދުމަތުގެ  ފުލުހުންގެ  ގާނޫނެއް.  ޢަމަލުކުރަމުންދާ  މިހާރު  ގާނޫނަކަށްވެ  ފުރިހަމަކޮށް  ބިލު  ގެންގޮސް 

ސަރުކާރު ބިލު  އެ  ބަލމަނުް  އެނގިވަޑައިގަންނަވާނެ  ފަހުން  ކޮމިޓީން  ސަބް  ނޫން  ޑޮކއިުމެންޓެއް  ފޮނއުްވި  ން 

ކުރެވިދާނެ   ހިތުން  އަޅުގަނޑު  ކޮމިޓީއަށް  ސަބް  އެހެނވްީމާ،  އެބައޮތް.  ޕްރިސިޑެންޓް  އެ  އެހެނވްީމާ،  ގެންދިޔަކީ. 

ނެއްސަ. އެއްކަމަކަށް  ކަމެއް އއެީ. ދެން އެހެންނަމވަެސް، މިހާރު މި އޮތީ ރިޕޯޓު ސަބް ކޮމިޓީން މައި ކޮމިޓީއަށް ގެ

އަޅުގަނޑު އެ ކަންތައް ފާހަގަކޮށްލަން ބޭނުންވޭ. ދެން، ދެވަނަ ކަމަކަށް މިއީ ރިޕޯޓުގައި، މުޅި ރިޕޯޓު ބަލައިލާއިރު  

ޓްރެކް   ޑްރާފްޓުގައި  ބިލުގައި  އެބަހުރި  ކަންކަން  ނެތް  ބުނެފައި  އެއްޗެއް  ގޮތަކަށް  ވަކި  ނުހިމެނޭ  ރިޕޯޓުގައި  މިއީ 

ގެނެއް ވަންނަނވްާނެ.  ޗޭންޖަސް  ބައި  އެ  ރިޕޯޓަށް  އެ  ހިތުން  އަޅުގަނޑު  ގެނެއްސަ.  ބަދަލުތަކެއް  ހުރިއިރު  ސަ 

ވާހަކައަކީ   ދަންނަވާ  މި  އަޅުގަނޑު  ނވުާނެ.  ފުރިހަމއައެް  ރިޕޯޓު  ހުރި    28އެހެންނޫނީ  ފަހަރަށް  މއާްދާގެ  ވަނަ 

ބަދަލުތަކއެް މާބޮޑުތި  ގެނއެްސަ.  ބަދަލު  ބއަެއް  އެބަހުރި  ބަދަލުތައް    މއާްދާތަކަށް  ބައެއް  އެހެންނމަވަެސް،  ނޫން. 

ބަދަލުތއަް  ހުރި  ގެނއެްސަ  ކޮމިޓީން  އެއީ  އެޒއިުމްކުރަނީ  މިއީ  އަޅުގަނޑަށް  ދެން  ފެނޭ.  އެބަ  ހުރިތަން  ގެނއެްސަ 

 ކަމަށް. އެހެން ކަމަށް ވަންޏާ އެއީ ރިޕޯޓަށް ރިފްލެކްޓވުާންވާނެ. އެހެންނޫނީ އޮންނާނީ މި ބިލާ ކޮމިޓީން ކުޅވެިފައި 

ބައި   އެ  އެހެނވްީމާ،  ގެނެއްސަ.  އެބަހުރި  ބަދަލުތައް  ކުދިކުދި  ގޮތަށް.  ނުފެންނަ  ރިޕޯޓުން  އެހެންނަމވަެސް، 

ހިމެނއުވްުން ރަނގަޅވުާނެ ކަންނޭނގެ. ދެން އަޅުގަނޑަށް ހވީަނީ މައި ކޮމިޓއީަށް އެ ކަން ކޮށްލވެިދާނެ ކަންނޭނގެ  

ވަނަ ކަމަކަށް އަޅުގަނޑު އެނގިލަން ބޭނުން   3 ވެސް. ދެން  ދެން އަނެއްކާ އަނބުރާ ސަބް ކޮމިޓއީަށް ނުގެންގޮސް

ލިޔުއްވާފަ. އެހެންނަމވަެސް،   ދެ މއާްދާ. ސަބަބު ވެސް އެބއަޮތް ސަބް ކޮމިޓީން  އޮތް  ހުށަހަޅާފައި  މި އުނިކުރަން 

އި  ކަންކަމަކީ  ގިނަ  ވަރަށް  ވެސް  ބަލއާިރު  ގާނޫނަށް  ޢަމަލުކުރާ  ވެސް  މިހާރު  ބަލާލއާިރު  ބިލަށް  ސްތިސްނާ މުޅި 

މއާްދާތަކެއް.   ދާ  ވެސް  މިހާރު  ޢަމަލުކުރަމުން  ތަޞްދީޤުކޮށްގެން  ބަޔާންކޮށްގެން  ގާނޫނުގައި  ކަމަށް  ހާލަތްތަކުގައި 

ޚއާްޞަ ހާލަތްތަކެއްގެ ގޮތުގައި ވެސް އެބަހުރޭ ބައެއް ކަންކަން ފާހަގަކުރވެިފަ. އަޅުގަނޑު މި އިޝާރާތްކުރަނީ މިއީ 

  23ވަނަ މާއްދާގެ )ހ( ގައި ސާފުކޮށް އެބަބުނޭ މަޢާފުކުރއަވްާ،    23މއާްދއާަށް.    ވަނަ  23މިހާރު އޮތް ގާނޫނުގެ  

ގައި. މި ބާބުގެ ދަށުން ހިފެހެއްޓިފއަިވާ    20ވަނަ މއާްދާ.    20ވަނަ މއާްދާއެއް ނޫން. އެއީ   ވަނަ މއާްދާގެ )ށ( 

ވަނަ    16ށުންނޭ. އެހެނވްީމާ،  ވަނަ މއާްދާގެ )ހ(ގެ ދަ  16އަސާސީ ޙައްޤުތައް ހިފެހެއްޓިފއަވިަނީ ޤާނޫނުއަސާސީގެ  

އެއީ   ބަޔާންކޮށްފައި  ވާހަކަ  ޙައްޤުތަކއެްގެ  ހިފަހއަްޓާ  ދަށުން  އޭގެ  ރިޢާޔަތްކުރުމަށްފަހު  މި  އަށް  )ހ(  މއާްދާގެ 

އަޅުގަނޑުމެން މިހާރު ޢމަަލުކުރަމުންދާ ގާނޫނުގައި ހިމެނޭ ބއަެއް. އޭގެ ތެރޭގައި އެބަހުރި ހަމަ ޤާނޫނުއަސާސީގައި  

ވަނަ މއާްދާގައި ކޯޓު އަމުރަކާނުލާ ހައްޔަރުކުރުން އެބައޮތް.    22ޤުތަކުގެ ތެރޭގައި ހިމެނޭ ޙއަްޤުތައް.  އަސާސީ ޙއަް

ގައި ކޯޓު އަމުރަކާ ނުލާ މީހުން ބަލާ ފާސްކރުުން އެބއަޮތް. ގާނޫނީ ވަކީލެއްގެ އެހީތެރިކަން ހޯދުމުގެ    22-1ދެން އެ  

ގާނޫނީ ވަކީލާ ބއަްދަލުކުރުމުގެ ޙައްޤު ވެސް ހަނިކޮށްފައި އެބަހުރޭ   ޙއަްޤު އެ ވެސް ހަނިކޮށްފައި އޮތް ޙައްޤެއް. އަދި

ތެރއެިން   ގާނޫނުގެ  މިއަށވްުރެ   16މި  އަދި  ބޭނުން  އެނގިލަން  އަޅުގަނޑު  އެހނެވްީމާ،  ހަވާލާދީ.  މއާްދއާަށް  ވަނަ 

މަޢާފުކުރއަްވާ.    24ބޮޑަށް   ތެރޭ،  ކުރިމއަް  24ދވުަހުގެ  ފަނޑިޔާރެއްގެ  ތެރޭގައި  ހާޒިރުކުރަންޖެހޭ  ގަޑިއިރުގެ  ޗަށް 

ގަޑިއިރަށް ބަދަލުކުރީމާ ދެން އެ ތަފާތު ކއީވްެތޯ ނުގެނވެެންވީ މި ދެންނެވި ކަންކަން މި ގާނޫނުގެ    48ހާޒިރުކުރުން  

ދަށުން ގެނއެްސަ ހުރއިިރު. އެ އެ ޑިސްޓިންގުއިޝްކުރަން އަޅުގަނޑު ބޭނުން. އެ އެނގިލަން ބޭނުން ކއީްވެގެންތޯ އެ  

ނުކުރވެޭނީ ޙއަްޤުތއަް  48 ؟ކަން  ދެންނެވި  މި  އަދި  ހިފެހެއްޓުމާ  ޙއަްޤު  ވަކީލެއްގެ  ކއީވްެތޯ  ނުދވެޭނީ  ގަޑިއިރު 

ގައި މި ދެންނވެިހެން އެއީ   ވަނަ މއާްދާގެ )ހ( އަށް    16އެހެން ހިފެހއެްޓޭ ކަމަށް ވަންޏާ. އަދި އަމުދުން )ށ( 

އެ  އެބއަޮތް  ގައި  )ނ(  މއާްދާގެ  އެ  އދަި  ދެން  ގާނޫނުގެ ރިޢާޔަތްކުރުމަށްފަހު.  މި  ބުނެފައި  ތަފްސީލުކޮށް  އަށވްުރެ 

ވަނަ މއާްދާގެ )ހ(    16ދަށުން އެހެން ޙައްޤއެް، ޙައްޤުތަކެއް އެ މިންވަރަށް ހިފެހެއްޓިގެންވަނީ ޤާނޫނުއަސާސީގެ  

  6ވަނަ މއާްދާގެ )ނ( ގައި ބަޔާންކޮށްފައިވާ    16ގައިވާ ގޮތުގެ މަތިންތޯ ކޯޓުން ކަނޑއަެޅުމުގައި ޤާނޫނުއަސާސީގެ  

ނުކުތއާަށް ވެސް މި ގާނޫނުގެ ދަށުން އެ އަސާސީ ޙއަްޤުތައް އެ މިންވަރަށް ހިފެހެއްޓުމުގައި ރައްޔިތުންގެ މަޖިލީހނުް  

ގާނޫނު   އެ  އަޅުގަނޑުމެން  ބުނެފައި  ވެސް  އެހެން  ކަމަށް.  ބަލަނވްާނެ  ކޯޓުން  ވާކަމަށް  ރިޢާޔަތްކޮށްފއަިވާކަން، 

ގާ މި  ދަނީ  މި  ޢަމަލުކުރަމުން  ނޫން ފާސްކޮށްގެން  ސާފެއް  އެހާ  އަދި  އަޅުގަނޑަށް  އެހެނވްީމާ،  ނޫނަށް. 

ގަޑިއިރު އެ ވާހަކަ ހަމއަެކަނި އެ ވާހަކަ އެއީ ޤާނޫނުއަސާސީއާ ޚިލާފު ކަމެއް ކަމަށް ބަލާފއަި    48ކީއްވެގެންކަމެއް  

ކަމަށް ވަންޏާމު   އެ ކަން ނުކުރެވެންވީ، އިސްތިސްނއާެއްގެ ގޮތުގައި ނުދެވެންވީ. އެހެންވީމާ، އަޅުގަނޑު ހުށަހެޅޭނެ

އަޅުގަނޑު ބޭނުން ހުށަހަޅަން މި ސަރުކާރުން އެ ބިލު ފޮނުވާފައި އޮތްގޮތަށް އެ މއާްދާ ބާއވްަން. ދެން އެއާއެކީގައި  

މިއީ ފަހުން ލިބވިަޑައިގެންނެވި ޑޮކއިުމެންޓެއް. ދެން ވަގުތު ނުލިބިގެން ސަބް ކޮމިޓއީަށް ބައްލވަާނެ ފުރުޞަތު ނެތް  

އެއީ އެހެންނަމވަެސް، އުސޫލެއްގެ    ކަމަށް ވަންޏާ  އެ ކަން ކުރވެިފައެއް ނޯންނާނެ.  ގަބޫލުކުރަން  އަޅުގަނޑު ވެސް 

ގޮތުން މި އިސްތިސްނާ މި ބިލުގެ ތެރެއަށް ނުގެނެންވީ ސަބަބެއް އަޅުގަނޑަކަށް ނުވިސްނޭ. އެއީ ވަރަށް މި އެހެން  

ގާ މި  ވެސް  ކަންކަމެއް  ބއަވިަރު  އެހެން  ހިމެނިދާނެ  ވެސް.  ގާނޫނުތކަަކަށް  ނޫނަސް  މި  އެބަހުރި  ނޫނުގައި 

އަޅުގަނޑު   ކަމަށް  ކަމެއވްީމަ  ބޭނުންވާ  ކުރަން  ގުޅޭގޮތުން  ކަމާ  މި  ސްޕެސިފކިްކޮށް  މިއީ  އެހެންނަމވަެސް، 

ގަބޫލުކުރަނީ ބަންޑާރަ ނއަިބު ފޮނއުްވާފައި އޮތީ މިއާ އެކީގައި. ދެން އަދި އެ ސަބަބުތައް ވެސް އަޅުގަނޑުމެންނަށް 

ން ވެސް. އެހެނވްީމާ، އެއަށް ރިޢާޔަތްކޮށް އަޅުގަނޑު ބޭނުން މއިަށް އަޅުގަނޑުމެން ކޮމިޓީން ގޮތެއް  އެބަހުރި އެނގެ

 ނިންމއާިރު މިއީ ހިމެނިދާނެ އއެްޗެއްގެ ގޮތުގއަި ބެއްލވެުމަށް. އެއީ ދެން ހުށަހެޅުމެއް ނޫން އެހެންނަމވަެސް. 

 

  ރިޔާސަތުން ވާހަކަދެއްކެވުން:

ގަވއާިދަށް މަޖިލީހުގެ  ތެރޭގައި  މިއީ  ގަވއާިދުތަކުގެ  ބައެއް  ކުރީގެ  އެއީ  ވަނީ.  މި  އައިއްސަ  ބަދަލުތަކެއް  މިހާރު   

ކުރިއަށް   މަސއަްކަތްތައް  އެ  އެކަނި  ތެރޭގައި  މަފހްމޫްތަކުގެ  ހުންނަ  ބިލުގައި  އެ  ބިލކަާ  ހުށަހެޅޭ  ބިލު،  މަޖިލީހަށް 

ނު ބަދަލުގެ ތެރޭގައި މި ޢާންމުކޮށް ހުޅުވާލެވިގެން  ގެންދވެޭނީ. އެހެންނަމވަެސް، މިހާރު މަޖިލީހުގެ ގަވާއިދަށް ގެނވެު

ބިލުތައް   އަދި  އެބައޮވޭ.  ގާއިމވުެފައި  އުސޫލެއް  ނިންމުމުގެ  ބިލުތައް  މަޝްވަރާކުރެވިގެން  ބޮޑަށް  ވެސް  ވީހާ  އަދި 

ޅި ބިލު  ނިންމއާިރު އެ ހުށަހެޅޭ އިޞްލާޙުތަކާ ގުޅިގެން ދެން ގެންނަންޖެހޭ އެހެނިހެން ބަދަލުތަކާ އަދި ގާނޫނު، މު

ނިމި ގާނޫނަކަށވްެގެންދއާިރު މުޅި އެ ގާނޫނު ފުރިހަމަކުރމުގުެ ބޭނުމަށް ޓަކައި ސަރުކާރުގެ އަދި އެޓަރނީ ޖެނެރަލް  

އެހެނިހެން  ވެސް  ފޮނުއްވާއިރު  މެދވުެރިކޮށް  އޮފީސް  ރައީސް  ސަރުކާރުން  ވެސް،  ފޮނއުވްއާިރު  ބިލު  އޮފީހުން 

މިނިސްޓްރީ އެހެނިހެން  ވެސް  ބިލާ އޮފީސްތަކުން  މި  އެގޮތުން  ހޯދަން.  މަޢުލޫމާތު  އަޅުގަނޑުމެން  ވެސް  ތަކުން 

ގުޅޭގޮތުން ވެސް ވަރަށް ގިނަ އޮފީސްތަކަށް އަޅުގަނޑުމެން މިނިސްޓްރީތަކަށް ލިޔެ ކަމާ ގުޅުންހުރި މއުއަްސަސާތަކަށް  

ހޯދއޭި އެހެން  އަދި  ހޯދަން.  ކޮމެންޓްސް  ބޭފުޅުންގެ  އެ  މަޢުލޫމާތު،  ފަރާތްތަކުން  އެ  ގެންނަންޖެހޭ ލިޔެ  ބިލަށް  ރު 

މުޅި   ނެތި  އިޞްލާޙެއް  މއާްދާއެއްގެ  ވަކި  ގާނޫނުގެ  ގާނޫނަށް،  ދެން  ފާހގަަކުރެވިފައިވޭ.  ވެސް  ބަދަލުތައް  އިތުރު 

ބަލައިގަނެވި   ހުށަހެޅޭ އިޞްލާޙުތައް  ފުރިހަމަކުރުމަށް ޓަކައި  ގާނޫނު  ބިލު  މުޅި  ފުރިހަމަކުރުމަށް ޓަކައި  މަސއަްކަތް 

އިޞްލާޙު އެ  މިހާރު  އަދި  ނިންމއާިރު  ދިރާސކާޮށް  ބިލު  ކޮމިޓީން  މި  ކޮމިޓީން،  ބިލުތަކުގައި  ބިލުގައި،  ތައް 

ހިމެނިފއަިވޭ. އަދި އެ ކަމަށް މިހާރު މަޖިލީހުގެ ގަވާއިދު ޖާގަ ވެސް ދޭ. އެހެންކަމުން އެ ވާހަކަ އަޅުގަނޑު ހމަަ 

އެބއަި ނިންމވަާނީ  ކޮމިޓީން  އއެްކަލަ  ދެން  ބޭނުންވޭ.  ނޫންތޯ  ދަންނަވާލަން  ނވުަތަ  މީގައި  ؟ ހިމަނއުވްާނީތޯ  ދެން 

ބފޭުޅުންގެ  އެހެން  ބޭނުން  އަޅުގަނޑު  ނުކުތާތކަާއެކު  އެ  ފާހަގަކުރއެްވި  އެ  ލަޠީފް  ޙަސަން  މެންބަރު  އިއްޒަތްތެރި 

 މަޝވްަރާ މި ކަމުގައި ހޯދުމަށް. އިއްޒަތްތެރި މެންބަރު ޢަލީ ނިޔޒާް. 

 

  ވާހަކަދެއްކެވުން:  ހުޅުމާލެ ދާއިރާގެ މެންބަރު ޢަލީ ނިޔޒާް

މުހިނމްު  އެއީ  އިނގޭތޯ.  މާއްދާ  ގެނައި  އެ  އިންކޯޕަރޭޓުކުރުމަށް  ފަހުން  ފާހަގަކުރެވުނީ  ވެސް  އަޅުގަނޑަށް  މިއީ 

ހަޅާފައި އޮތް އިޞްލާޙެއް. އެހެނވްީމާ، އަޅުގަނޑު  އޮތް މައްސަލައަކަށް ހުށަކަމއެްގެ އަޅުގަނޑު ޙައްލު ހޯދަންޖެހިފައި  

ތަނުގައި ގާނޫނީ ބޭފުޅުން ތިބީމާ، ދެން އުޝާމްގެ ވިއު އެނގިއްޖެ އިނގޭތޯ. އުޝާމްގެ އަސްލުގައި ވިއުއަކީ ހަމަ މި 

ޚާއްޞަ   އޮތީ  މި  ގާނޫނުގައި  މި  ނޫނއިްޔާމުން  އައިމަތޯ  ފަހުން  ވިސްނަވަނީ  ތި  ނުލާން  ގާނޫނު  މި  ކޮބއަިތޯ 

ގޮ ކުރާ  ކަންކަން  ހާލަތްތަކއެްގައި  ޚއާްޞަ  ގޮތުގައި  އިޖުރއާަތްތަކެއް،  ބައެއްގެ  ތެރޭގައި  އޭގެ  އެހެނވްީމާ،  ތަށް. 

އުޝމާް   ލުންތޯ  ގޮތަށް  ވިދާޅުވާ  ތި  ނޫނިއްޔާ  ލނުްތޯ  ގާނޫނަށް  މި  ވެސް  ބައި  ރަޖިސްޓްރޭޝަން  އއަިސް 

ދެން އަދި ޙަސަންގެ ކިބއަިން ވެސް އަޅުގަނޑު އަހާލަން ބޭނުން ގާނޫނީ ގޮތުން އޭގެ އެންމެ ؟ ދެކވެަޑައިގަންނވަަނީ

 ތި ބޭފުޅުންގެ ޚިޔާލުގައި.؟ ގޮތަކަށވްާނީ ކޮން ގޮތެއްތޯރަނގަޅު

 

  ރިޔާސަތުން ވާހަކަދެއްކެވުން:

 އާދެ! އިއޒްަތްތެރި މެންބަރު އުޝާމް.

 

  ވާހަކަދއެްކެވުން: ވިލިމާލެ ދާއިރާގެ މެންބަރު އަޙްމަދު އުޝާމް

މިޓީން ޢަމަލުކުރާ ގޮތެއް ކަމެއް އެއީކީ  އާދެ! އެއްކަމަކަށް، އަޅުގަނޑަށް އަދި ކިރިޔާ މި އެނގުނީ މީގެ ކުރިން މި ކޮ

 އިނގޭތޯ. 

 

  ރިޔާސަތުން ވާހަކަދެއްކެވުން:

މަޖިލީހުގެ ގވައާިދުގައި ކުރީގައި އޮންނަނީ އިޞްލާޙު ހުށަހޅެޭ މއާްދއާަކަށް އަދި ކޮމިޓީ މަރުޙަލާގައި ވެސް އެ ކަން 

ކުރަން. އެހެންނަމވަެސް، މިހާރު އެ ކަން އެ ގޮތަކަށެއް ނޫން. އެއަށްވުރެ ފުޅާ ދާއިރާއެއްގައި ކޮމިޓީ މަރުޙަލާގައި  

ގޮތަށް މިހާރު މަޖި ލީހުގައި. ދެން އެ ކަން އެ ގޮތަށް ކުރަން ދިމާވި މައިގަނޑު ސަބަބަކީ ވެސް  މަސައްކަތްކުރެވޭ 

ބއަެއް ބިލުތައް އެ ގޮތަށް ޖާގަ ހަނިކޮށްފައި އޮތުމުން ފުރިހމަަކުރުމުގައި ބައެއް ދަތިތައް ދިމާވެފައި ހުރުމާ އަދި މޅުި  

ވއާިދަށް އަޅުގަނޑަށް ގަބޫލުކުރެވޭ ގޮތުން އެ  ގާނޫނު ފުރިހަމަކަން ކުޑަވެގެންދާކަން ފާހަގަކުރެވޭތީ އެއީ މަޖިލީހުގެ ގަ 

ދިގު   ހަމަ  ހުށަހަޅއަިގެން  ހަމަ  ބިލެއް  ކޮންމެ  މއިިން  އެނގިވަޑައިގަންނަވާނެ  ވަނީ.  އެ  ގެނެވިފައި  އިޞްލާޙު 

ކަންކަމަށް  ؛ ޕްރޮސެސއްެއް  ބައެއް  ގާނޫނުގެ  އަދި  އޮތުމަކީ  ފުރިހަމަވެފައި  ގާނޫނު  މި  ހަމަ  އެހެނވްއާިރު  ދެން 

އަޅުގަނޑަށް  ހުސްކަ ކަމަށް  އެކުގައި  ވެސް  ފާހަގަކުރެވޭތީއާ  ގޮތުގައި  ދަތިކަމެއް  އޭގައި  އެއީ  ވެސް  އޮތުމަކީ  ން 

 ގަބޫލުކުރެވެނީ މަޖިލީހުގެ ގަވާއިދަށް އެ ގޮތަށް ފަހުން ބަދަލު ގެނެވިފައި މި އޮތީ. 

 

  ވާހަކަދއެްކެވުން: ވިލިމާލެ ދާއިރާގެ މެންބަރު އަޙުމަދު އުޝާމް

އެއްކަމަ ގާނޫނަށް  އާދެ!  މަނާކުރުމުގެ  ޓެރަރޒިަމް  މި  އިނގޭތޯ  ބިލަކީ  މި  ފާހަގަކުރވެުނު  އަޅުގަނޑުމެންނަށް  ކަށް 

އިޞްލާޙު ގެނައުމުގެ މި ބިލަކީ މި އަހަރުގެ މޭ ނޫނީ ޖޫން ހިސާބުގައި މަޖިލީހަށް ހުށަހެޅުނު ބިލެއް އިނގޭތޯ. ދެން  

ޓއީެއް މި، ސަބް ކޮމިޓީއެއް މި އެކުލަވާލެވިގެން ސަބް  މިހެން މި ކަން އޮތްވާ މިދިޔަ ހަފްތާ ތެރޭގައި ސަބް ކޮމި 

މި   ކޮމިޓއީަށް  ސަބް  ފެށީ.  މަސއަްކަތް  އިޞްލާޙު    9ކޮމިޓީގެ  އޮތް  މި  އިތުރުކުރަން  ގޮތުގައި  މއާްދާގެ  ވަނަ 

ވެސް   ފުރުޞަތެއް  ހޯދުމުގެ  ކޮމެންޓެއް  އިދާރއާެއްގެ  އެހެން  ދއަުލަތުގެ  ގުޅޭގޮތުން  އިޞްލާޙާ  މި  ލިބުނުފަހުން 

ހޯދާނެ ނު ކޮމެންޓް  އިދާރާތަކުގެ  އެހެން  ދިރާސާކޮށްފައި  މި  ގޮތެއްގައި  އެކަށީގެންވާ  ދަންނަވަނީ  އަޅުގަނޑު  ލިބުނު. 

ވެސް   ބޭނުންވާތީއާ  ނިންމުމަށް  މަސއަްކަތް  ބިލުގެ  މި  ދައުރުގައި  މި  ނުލިބުނޭ  ޙަޤީޤަތުގައި  ވެސް  ފުރުޞަތެއް 

އަޅުގަނޑުމެ އިތުރުން  އޭގެ  އެހެނވްީމާ،  ހުށަހަޅާނީތޯ  އެކުގައި.  އިޞްލާޙު  މި  ބިލަށް  މި  އެއްބަސްނުވެވުނީ  ންނަށް 

ހުށަހަޅާނީތޯ.  އއެަށް  ކުރވެެމުންދާއިރު  މަޖިލީހުގައި  މަސައްކަތް  ބިލުގެ  ރަޖިސްޓްރީކުރުމުގެ  އުފަނވްުން  ނވުަތަ 

އަޅުގަނޑު ދޫކޮށްލީ.  އަޅުގަނޑުމެން  ޓަކައި  ނިންމުމަށް  ގޮތެއް  އއެަށް  ކޮމިޓީން  މައި  މެންނަށް އެހެނވްީމާ، 

 އއެްބަސްނުވވެުނީ ކޮން ބިލަކަށްތޯ މި އިޞްލާޙު ހުށަހަޅާނީ.  

 

  ރިޔާސަތުން ވާހަކަދެއްކެވުން:

 އާދެ! ޝުކުރިއްޔާ. 

 

  ވާހަކަދއެްކވެުން:  ހެންވޭރު ދެކުނު ދާއިރާގެ މެންބަރު ޙުސއަިން ޝަހީމް

 މުޤައްރިރު އެއްޗެއް ދަންނަވާލަން ފުރުޞަތަކަށް.

 

  ވާހަކަދެއްކެވުން:ރިޔާސަތުން 

 އާދެ! އިއޒްަތްތެރި މެންބަރު ޙުސއަިން ޝަހީމް އަދި ސަބް ކޮމިޓީގެ މުޤައްރިރު. އާދެ! ވިދާޅވުޭ. 

 

  ވާހަކަދއެްކވެުން:  ހެންވޭރު ދެކުނު ދާއިރާގެ މެންބަރު ޙުސއަިން ޝަހީމް

ސަރަޙައްދުތަކުގއަި ހަނގުރާމވަެރި  ވިދާޅުވާ  ތި  އަޅުގަނޑުމެން  ޗެއަރ.  ދަރިން    ޝުކުރިއްޔާ  އުފަންވާ 

ބޭފުޅުންނަށް  ގިނަ  ތެރޭގައި  އަޅުގަނޑުމެންގެ  އެއީ  ބެލިއިރުގައި  ހމިަނަން  މއާްދާ  ލިބުނު  އެ  ރަޖިސްޓްރީކުރުމުގެ 

ބޮޑަށް  އެއަށް  ގާނޫނުގައި  ގެނއަުމުގެ  އިޞްލާޙު  ގާނޫނަށް  މަނާކުރުމުގެ  ޓެރަރިޒަމް  އެއީ  ގަބޫލުކުރެވުނު 

ކަ އޮތް  ގޮތަކަށް  އެކިއެކި  ހިތްވަރުދވެޭކަހަލަ  ނުކުރެވި  ރަޖިސްޓަރީ  ވެސް  ރއާްޖޭގައި  އެއީ  ގޮތުގައި.  މެއްގެ 

ފާހަގަކުރއެްވި   މެންބަރުން  ބައެއް  ކޮމިޓީގެ  ކަމަށް  އެބަހުރި  ފަރާތްތައް  އުޅޭ  ހާލުގައި  ދަތި  ވަރަށް  ހާލަތްތަކުގައި 

މުދުން ޓެރަރޒިަމް ކަހަލަ ބޮޑު  ކޮމިޓީގެ ބއަްދަލުވުމުގައި ވެސް ނުރަސްމީކޮށް ވާހަކަދެކެވުނުއިރުގައި ވެސް. ދެން އަ

އެ   ފަރާތްތައް  ހިންގާ  ހަރަކާތްތައް  ޓެރަރޒިަމްގެ  ހިންގާ،  ރވާާ،  ހަމަލާތައް  ނުރއަްކވާާފަދަ  ދުނިޔއެަށް  މުޅި 

އޮތް   ގެންނަވާފައި  އޮފީހުން  އޭ.ޖީ  އޭގައި  ދެން  ބުނާ،  ކަމަށް  ދަރިން  ލިބޭ  ހަމަ  ގޮސް  ސަރަޙއަްދުތަކުގައި 

ހެދުމާ މިކަހަލަ ވާހަކަތަކެއް ވެސް ހުރި އޭގައި. ދެން އެ ފަރާތްތައް ދވިެހިންގެ ގޮތުގައި    ދެނެގަންނާނެ ޑީ.އެން.އޭ

ރަޖިސްޓަރވީެގެން އއަިމަ އެއީ ޓެރަރޒިަމް މަނާކުރުމުގެ ބިލުގައި ކޮންމެހެން ލިޔަންޖެހޭ، އޮންނަންޖެހޭ ވާހަކއަަކަށް މި 

އޮން މި  އަނއެްކޮޅުން  ދެން  އޮންނަނީ.  މި  ބައި  ކުރާ މަނާކުރުމުގެ  ދިނުމަށް  ލުއި ފަސޭހަތައް  މީހުންނަށް  އެ  ނަނީ 

އޭރުގައި   އަޅުގަނޑުމެންނަށް  އެހެނވްީމާ،  ގޮތެއް.  ފައްތާލވެޭނެ  ތެރެއަށް  ގަވާއިދުގެ  ކަންކަން  ޚިލާފު  ގާނޫނާ  ހުރިހާ 

ވިސްނުނީ ދެން  އަޅުގަނޑުމެންނަށް  ފާހަގަކުރެއްވިހެން  ވެސް  އުޝާމް  މެންބަރު  އއިޒްަތްތެރި  ބޮޑަށް،  މައި  ހަމަ   

އެ  ވެސް  މެންބަރުންނަށް  ތިން  ހަމަ  ހިމެނވިަޑައިގެންނެވި  ކޮމިޓީގައި  ސަބް  އަޅުގަނޑުމެންގެ  ނިންމާށޭ.  ކޮމިޓީން 

ބިލުގައި އެ ވާހަކަތައް މި ގާނޫނަށް ގެންނަން ނުފނެްނާތީވެ އަޅުގަނޑުމެން އެހެން ނިންމީ. ދެން އަޅުގަނޑުމެންނަށް 

ވެސް އވަަސްކުރަން  ތީތި  ހަމަ  މއަިގަނޑު ލިބިފައި  އަޅުގަނޑުމެންނަށް  އެއީ  އެހެނވްީމާ،  އިންތިހއާަށް.  ޖެހުނީ   

 ގޮތެއްގައި ވިސްނުނު ކަމަކީ. އެހެނވްީމާ، އެ ވާހަކަ ދަންނަވާލީ. ޝުކުރިއްޔާ.  

 

  ރިޔާސަތުން ވާހަކަދެއްކެވުން:

ކަމުގއަި މި  ނުރަސްމީކޮށް  ކަމުގައި  މި  ވަރަކަށް  ކޮންމވެެސް  އަޅުގަނޑުމެން  މަޝްވަރާކޮށްލަން   ޝުކުރއިްޔާ. 

ނުރަސްމީކޮށް  ވަރަކަށް  ކޮންމވެެސް  އަޅުގަނޑުމެންނަށް  )ވަގުތުކޮޅަކަށްފަހު(  ހޭދަކުރަނީ.  އަޅުގަނޑު  ވަގުތުކޮޅެއް 

 މަޝްވަރާކުރެވއިްޖެ. އަޅުގަނޑު ޙަސަން ލަޠީފަށް ފުރުޞަތެއް އަރވުާނަން.  

 

 ވުން: ސަން ލަޠީފް ވާހަކަދއެްކެ ޙަހެނވްޭރު ހުޅަނގު ދާއިރާގެ މެންބަރު 

އަޑއުަހާލާފައި   ވެސް  އަޅުގަނޑު  ވާހަކަފުޅު  ދއެކްެވި  މެންބަރުން  އެހެން  މުޤައްރިރު.  އިއޒްަތްތެރި  ޝުކުރިއްޔާ 

އަންނަ  އަނބުރާ  އޮތް  އެބަ  ވެސް  ގާނޫނުގައި  ޢަމަލުކުރާ  މިހާރު  ބުރވަވެެނީ  އެކަމަކު  އަދިވެސް  އަޅުގަނޑަށް 

އިޖުރާއަތޭ ކިޔާފައި ބާބެއް އެބަ އޮތް. އޭގައި ހުރީ ވެސް އެހެން ގާނޫނުތަކުގައި  ހަނގުރާމަވެރިންނާ ގުޅޭ ޚާއްޞަ  

އެއީ ސްޕެސިފިކަލީ މި ކަމަށް އެޑްރެސްކޮށް ކުރަން ބޭނުންވާލެއް މުހިންމު  ހިމެނިދާނެ ކަންކަން. އެހެންނަމވަެސް، 

ލާފައި ތެރއެަށް  ގާނޫނުގެ  މި  ގަބޫލުކުރަނީ  އަޅުގަނޑު  ދެކިފައި ކަމަށް  ޖިނާއީ ކަމަށް  މިހާރު މިސާލަކަށް،   އެހެރީ. 

އިޖުރާއަތުގެ ގާނުނުގެ ތެރއެިން ރެގއިުލޭޓްކުރެވޭނެ ކަންކަން އެބަހުރި މި ގާނޫނަށް ލާފަ. ހަމަ އެގޮތުން ކުރވެިދާނެ  

ހިސާބުންނާ  ގއޮްސަ  މިހާރު  ކަންކަން  ޓެރަރޒިަމްގެ  މި  އަމުދުން  އަދި  ގަބޫލުކުރވެެނީ.  އަޅުގަނޑަށް  ކަމަށް  ކަމެއް 

ގައި މއިަށް ލާފައި އަވަހަށް މި ކަން ކޮށްލުން ވަރަށް މހުިންމުހެން އަޅުގަނޑަށް ހވީަނީ އަދި ގާނޫނީ ގޮތުން އެ އެކީ 

އަޅުގަނޑު ދެން އަނެއްހެން  އެއްޗެއް ދެންނވެުމުގެ އިތުރުން ވެސް. މއިަށް ލެވޭނެ ކަމާމެދު  ކަން އޮތީ ކިހިނއެްތޯ 

ނަކަށްތޯ ލާން އެންމެ ރަނގަޅީ ބަލއާިރު މި ދެންނވެި ސަބަބަށް ޓަކައި  ޝއަްކެއްނުކުރަން. އެހެންނަމވަެސް، ކޮން ގާނޫ

ވެސް  މިހާރު  ނުދެކެން.  އަޅުގަނޑު  ކަމަކަށް  އއަިބު  އެހާ  ހިމަނަން  ބައި  މި  ގނާޫނަށް  މި  ފެންނަނީ  އަޅުގަނޑަށް 

ވަގު ކިޔައިދީފަ.  މީގައި  ވެސް  ގޮތްތައް  ބަނދުކުރާނެ  ވަގުތީގޮތުން  ހަނގުރާމަވެރިން  ބަންދުކުރާނެ  އެބަހުރި  ތީގޮތުން 

ގޮތްގޮތް އެބަ ހުރި އެހެން ގާނޫނުތައް ވެސް ކަނޑއަެޅިދާނެ. އަދި އެބަ ހުރި އަންހެނުންނއާި ކުދަކުދިންނަކީ ކުށުގެ  

ވަކިން ކޑުަކުދިންނާ  އެހެނވްީމާ،  ބެލުން.  ކަމުގައި  ފަރާތްތަކެއް  ޑީލްކުރަންޖެހޭ    ޝިކާރައަކަށްވެފައިވާ  އޮތް  އެބަ 

ކިޔައިދީފައި މީގައި. އެހެނވްީމާ، މި ހުރިހާ ކަމއެްގެ މައްޗަށް ބަލއާިރު އަޅުގަނޑަށް ފެންނަ ގޮތުގައި  ގޮތްތަކެއް ވެސް  

އަދި ރއާްޖއެިން ބޭރުގައި ހަނގުރާމއަަށް ގޮއްސަ ތިބި މީހުން އެ މީހުންގެ ދަރިންނާއި އެ މީހުން ރއާްޖއެަށް ގެނއަުމާ  

ކުރަމު މަސއަްކަތްތަކެއް  މަޢުލޫމާތު ގުޅޭގޮތުން މި ސަރުކާރުން  އެ  އެބަ  ން ވެސް ދާކަން އަޅުގަނޑުމެންނަށް ވެސް 

ވެސް ލިބޭ. މި ހުރިހާ ކަމަކަށް އވަަހަށް އެޑްރެސްކުރެވޭނެ ގޮތެއް ވަރަށް މުހިންމު. އަޅުގަނޑަށް ބޮޑަށް ރަނގަޅީ މި  

 ގާނޫނުގެ ތެރއެިން މި ކަން ކުރވެއިްޖިއްޔާ. ޝުކުރިއްޔާ. 

 

  ރިޔާސަތުން ވާހަކަދެއްކެވުން:

 ރއިްޔާ. އިއޒްަތްތެރި މެންބަރު ޙިސާން ޙުސއަިން. ޝުކު

 

 ވާހަކަދެއްކެވުން:ޙިސާން ޙުސއަިން ދާއިރާގެ މެންބަރު  ތުޅާދޫ

އާދެ! އަޅުގަނޑު ދަންނަވަން ބޭނުންވީ އަޅުގަނޑަށް ބޮޑަށް ގަބޫލުކުރެވެނީ ކުދިން، ރާއްޖއެިން ބޭރުގައި ލިބިފައި ތިބި  

އަޅުގަނޑުމެން  އެއީ  ނޒިާމް  ރަޖިސްޓްރީކުރުމުގެ  ކުދިން  ތިބި  ލިބިފައި  ބައްޕއަަކަށް  ނވުަތަ  މަންމއަަކަށް  ދވިެހި 

އިޖު ގޮތަކަށް  ވަށާޖެހޭ  އެއަށް  ހަނގުރާމަވެރިންގެ އެއްކޮށް  ދެނންެވީ  މި  އެހެން  ކަމެކޭ.  ގާއިމުކުރަންޖެހޭ  ރާއަތެއް 

ކމަށަް   ހިންގަން  ޢަމަލެއް  ޓެރަރޒިަމްގެ  ނވުަތަ  ތިބި  ގޮސް  ގޮތުގައި  ޓެރަރިސްޓުންގެ  ބޭރަށް  ރއާްޖއެިން  ގޮތުގައި 

ރުގައި ލިބިފައި އެބަ ތިބި ކުދިން. އަޅުގަނޑުމެން ގަބޫލުކުރާފަދަ ހާލަތުގައި ތިބި ބައެއް މީސްމީހުންނަށް ރއާްޖއެިން ބޭ

އެ ކުދިންނާ އއެްކޮށް ހަމަ ރއާްޖެ ދޫކޮށް އެކި ސަބަބުތަކަށް ޓަކައި ނވުަތަ ވަކި ސަބަބެއް ނެތި ރއާްޖއެިން ބޭރުގައި  

ދިރިއުޅޭ ވަރަށް ގިނަ ދިވެހިން ވެސް އެބަ ތިބި ބިދޭސީންނާ އެއްކޮށް ކުދިން ހޯދާފައި ތިބި. އެ ކުދިންނަކަށް ވެސް  

ޖިސްޓަރއީެއް ނުވވެޭ. ހަމަ ވުމުގެ ޑިފިކަލްޓީސް ބައވިަރު އެބަ ހުރި. ދެން އަނެއް ކަމަކަށް ރއާްޖޭގައި އެބަ ތިބި  ރަ

ޓަކައި.   ސަބަބުތަކަށް  އެކި  ވެސް  ކުދިން  ބއަވިަރު  ތިބި  ނވުެވިފައި  ރަޖިސްޓްރީ  ކައިވެނިކޮށްގެން  ބޭރުގައި  ކޯޓުން 

ގޮތެ ޖުމްލަ  ކަމަކަށް  ހުރިހާ  އެ  ހަމއަެކަނި  އެހެނވްީމާ،  ހޯދއަިދޭންޖެހޭނީ.  ޙއަްލު  އަޅުގަނޑުމެން  އްގައޭ 

ނޫނޭ.  އެކަންޏެއް  ކުދިނންަށް  ތިބި  ލިބިފައި  މީހުންނަށް  ދިޔަ  ބޭރަށް  ރއާްޖއެިން  ގޮތުގައި  ހަނގުރާމަވެރިންގެ 

ކަށް އެންމެންނަށް  އަޅުގަނޑު ތއާީދުކުރަން އެ ކުދިންނަށް ޙައްލެއް ހޯދއަިދޭން. އެކަމަކު މި ދެންނވެިހެން ވަށާޖެހޭ ގޮތަ

 އަންނަ ޖުމްލަ ޙައްލއެްގެ ތެރެއިންނޭ އެ ޙއަްލު އަންނަނވްާނީ. 

 

  ރިޔާސަތުން ވާހަކަދެއްކެވުން:

 އާދެ! ޝުކުރިއްޔާ. 

 

  ވާހަކަދއެްކވެުން:  ހެންވޭރު ދެކުނު ދާއިރާގެ މެންބަރު ޙުސއަިން ޝަހީމް

 މުޤައްރިރު ފުރުޞަތެއް. 

 

  ވާހަކަދެއްކެވުން:ރިޔާސަތުން 

 އާދެ! އިއޒްަތްތެރި މެންބަރު ޙުސއަިން ޝަހީމް. 

 

  ވާހަކަދއެްކވެުން:  ހެންވޭރު ދެކުނު ދާއިރާގެ މެންބަރު ޙުސއަިން ޝަހީމް

އިއްޒަތްތެރި މެންބަރު ޙިސާން ޙުސއަިން އެ ވިދާޅުވި ވާހަކަފުޅު އެއީ ހަމަ އަޅުގަނޑު ވަރަށް ފުރިހަމއަަށް ތާއީދުކުރާ  

ބޮޑު  ވާހަކފުޅެ ވެސް  ކޮމިޓީގެ  އެ  ގާތްގަނޑަކަށް  ވެސް  އަޅުގަނޑުމެންގެ  ހަމަ  އެއީ  ދަންނަވާލަން.  ކަމުގައި  އް 

 ވިސްނުމަކަށް އޮތީ ހަމަ ޙިސާން އެ ވިދާޅުވި ވާހަކަފުޅު. އެހެނވްީމާ، އެ ވާހަކަ ފާހަގަކޮށްލީ. ޝުކުރއިްޔާ. 

 

  ރިޔާސަތުން ވާހަކަދެއްކެވުން:

 ޠީފް.އިއްޒަތްތެރި މެންބަރު ޙަސަން ލަ

 ސަން ލަޠީފް ވާހަކަދއެްކެވުން: ޙަހެނވްޭރު ހުޅަނގު ދާއިރާގެ މެންބަރު 

ޝުކުރއިްޔާ މުޤައްރިރު. އަޅުގަނޑު ވެސް ބޭނުން ޙިސާން އެ ވިދާޅުވި ވާހަކަފުޅަށް ތާއީދުކުރަން. އަޅުގަނޑު ވެސް  

ހުންނަށް މާ ރަނގަޅު ގޮތްތަކެއް  ބޭނުން ހަނގުރާމއަަށް ގޮސް ތިބޭ މީހުން އެ މީހުންގެ ދަރިން ރަޖިސްޓްރީވެ އެ މީ

އެ   ޙިސާން  ބޭރުގއަި،  ރއާްޖެއިން  އަމުދުން  އަދި  ދަރިންނށަް  މީހުންގެ  އެހެން  އިސްކޮށް  އެއަށްވުރެ  ވުމުގެ، 

ވިދާޅވުިހެން ވަރަށް ބައިވަރު މީހުން އެބަ ތިބި ދވިެހީންގެ ދަރިން ރަޖިސްޓަރީނުވެ އަދި ރއާްޖޭގައި ވެސް އެބަ ތިބި.  

އެ ހަނގުރާމއަަށް    އެހެނވްީމާ،  ދެވިގެން  އިސްކަމެއް  ނުދެވި  ހޯދައި  ގޮތަތަކެއް  ރަނގަޅު  ދަރިންނަށް  މީސްމީހުންގެ 

ގޮސް ތިބި ބަޔަކު އެ މީހުންގެ ދަރިން ރަޖިސްޓަރީވެ އެ ކަންކަން ކުރާތަން ފެނުނީމަ އެއީ ރައްޔިތުންގެ މެދުގައި  

އަޅުގަނޑަށް އެހެނވްީމާ،  ނވުާނެ.  ކަމަކަށް  ރަނގަޅު  އެހާ  ޕކާްކޮށްލާފައި    ވެސް  ބައި  މި  ރަނގަޅީ  ބޮޑަށް  ވެސް 

ފުރަތަމަ އެ ގާނޫނު އިޞްލާޙުކުރަން. މި ބައި މއިަށް ނުލއަި އިހަށް. އޭގެފަހުން މި ބައި އިތުރުކުރަންވީ ގާނޫނަށް.  

 ޝުކުރއިްޔާ. 

 

  ރިޔާސަތުން ވާހަކަދެއްކެވުން:

އާދެ! ދެން އަޅުގަނޑުމެންނަށް މި ވަގުތު މަޖިލީހުގެ އިޖުތިމާޢީ ކޮމިޓީ އާއި ޤއަުމީ ތަރައްޤީގެ ކޮމިޓީއާ ދެ ކޮމިޓީގެ  

މަޑުޖައްސާލާނަން.  ވަގުތަށް  ބަންގި  އަޅުގަނޑު  ގެންދޭ...  އެބަ  ކުރިއަށް  މަސއަްކަތް  މިހާރު  ކޮމިޓއީަކުން  ޖއޮިންޓް 

ގުތަށް މެދުކަނޑާލުމަށްފަހު ކޮމިޓީގެ މަސައްކަތާއިގެން ކުރިއަށްދާނަން. މި ވަގުތު  )ވަގުތުކޮޅަކަށްފަހު( އާދެ! ބަންގި ވަ

ކޮމިޓއީއެްގައި   ޖއޮިންޓް  ކޮމިޓީގެ  ދެ  ކޮމިޓީ  ތަރއަްޤީ  ޤއަުމީ  އާއި  ކޮމިޓީ  އިޖުތިމާޢީ  މަޖިލީހުގެ  ރައްޔިތުންގެ 

އުފަ ރަޖިސްޓަރީކުރުމާއި  މަރވުުން  އުފަނވްުމާއި  އެބަދޭ  ކުރއިަށް  އަދި  މަސއަްކަތް  ސެޓްފިކެޓް  ންދވުަހުގެ 

މެންބަރުންނަށް  އިއޒްަތްތެރި  އެހެންކަމުން  މަސއަްކަތް.  ބިލުގެ  ބެހޭ  ހެދުމާ  ކާޑު  އަންގއަިދޭ  ދވިެހިރައްޔިތެއްކަން 

ފެނވިަޑައިގަންނަވާ ކަމުގައި ވަނީނަމަ އެ ކޮމިޓީން މި މއަްސަލއަަށް ރިޢާޔަތްކޮށްދިނުމަށް އެދި އަޅުގަނޑުމެންނަށް މި  

 އެ ކޮމިޓީއަށް ވެސް ފޮނވުިދާނެ. މިހާރު އެއް ކޮމިޓީ އަނެއް ކޮމިޓީގައި ހުންނަ މަސައްކަތްތަކާ ގުޅޭގޮތުން އިޞްލާޙު

އެކު.   ވެސް  ހިނގަމުންދާތީއާ  މިހާރު  ތެރއެިން  ގަވާއިދުގެ  މަޖިލީހުގެ  އުސޫލެއް  ފޮނވުުމުގެ  މައްސަލަތައް  އޮންނަ 

ފެނވިަޑައި  ގޮތަށް  މި  މެންބަރުންނަށް  ނުނިންމި އިއްޒަތްތެރި  ވޯޓަކުން  އަޅުގަނޑު  އަދި  ވަނީނަމަ  ކަމުގައި  ގަންނަވާ 

އެ  ބޭފުޅުން  އެ  ކޮމިޓއީަށް  އެ  ފޮނުވާލވެިދާނެ  އެބައި  ގޮތުގައި  މަސއަްކަތެއް  އިދާރީ  ކޮމިޓީން  ވިޔަސް  ކަމުގައި 

ބޭފު އެ  ދެން  އެހެނވްީމާ،  އެދި.  ރިޢާޔަތްކޮށްދިނުމަށް  މއިަށް  ދިރާސާކުރައްވާއިރު  ބިލު  ބިލުގެ  ކޮމިޓީން  އެ  ޅުން 

ބަޔއާެކު ދެން މި ހިމެނޭ ކަމުގައި ވަނީނަމަ ހިމެނުމަށް ނުވަތަ ދެން އޭގެފަހުން އިއްޒަތްތެރި ގިނަ މެންބަރުން އަދި  

ސަބް ކޮމިޓީން ވެސް ފާހަގަކުރއެްވި ފަދއަިން މި ބައި ނުހިމެނުމަށް، މި ވަގުތު ބިލުގައި ނުހިމަނާ އަޅުގަނޑުމެންނަށް 

 ގައި ދަންނވަަން. އިއްޒަތްތެރި މެންބަރު ޙިސާން ޙުސއަިން. ކުރިއަށްދވެިދާނެ ކަމު 

 

 ވާހަކަދެއްކެވުން:ޙިސާން ޙުސއަިން ދާއިރާގެ މެންބަރު  ތުޅާދޫ

އާދެ! އަޅުގަނޑު ދަންނވަާނީ އަޅުގަނޑުމެން ފޮނުވާލއާިރު މި ފޮނވުާލި ސަބަބު ނވުަތަ އޅަުގަނޑުމެންގެ ވިސްނުން 

ދަންނަވާލަދެއްވާނަން ދެއްތޯ. މި ދެންނެވީ އެހެންމީހުންގެ ކުދިންގެ ރަޖިސްޓްރޭޝަން އިޝޫ ހުރީމައާ އެއްކޮށް  ވެސް  

އެއްގޮތަށް   ވިސްނުމާ  އަޅުގަނޑުމެންގެ  ފަހަރުގައި  ދިޔައިމަ  އައިސޮލޭޝަންގައި  މީތި  އެހެންނޫނީ  ކަމަށް. 

 ބަދަލުނވުެދާނެ.

 

  ރިޔާސަތުން ވާހަކަދެއްކެވުން:

އެގޮ މިހރާު  އާދެ!  ނުހިމަނާ  ބިލުގައި  މި  އަޅުގަނޑުމެން  އެއްކޮށް  ސަބަބާ  ފޮނވުާލި  މި  އަޅުގަނޑުމެން  ތަށް 

އަޅުގަނޑުމެން ކުރއިަށް މި ގެންދާ ޓެރަރޒިަމް މަނާކުރާ ގާނނޫުގައި ގެނެވޭ އިޞްލާޙުގައި ނުހިމަނާ އަދި އުފަނވްުމާއި 

ޓް އަދި ދވިެހިރައްޔިތއެްކަން އަންގއަިދޭ ކާޑު ހެދުމާ ބެހޭ  މަރވުުން ރަޖިސްޓްރީކުރުމާއި އަދި އުފަންދވުަހުގެ ސެޓްފިކެ

ބިލުގައި މި މއަްސަލއަަށް ރިޢާޔަތްކޮށްދެއްވުން އެދޭ ސަބަބާ އެއްކޮށް އަޅުގަނޑުމެން އެ ކޮމިޓއީަށް ފޮނވުައިލާނީ މި 

އެހެނވްީމާ،   މއާްދާގެ    60ބައި.  އޮފީހުން،    5ވަނަ  އޭ.ޖީ  ފަހަތަށް  60-4އަށް  ގޮތުގަ 60-5ގެ  މއާްދާއެއް  ގެ  އި 

އިތުރުކުރުމަށް. އެ މއާްދާއަކީ ހަނގުރާމވަެރި ސަރަޙައްދުގައި އުފަންވާ ކުދިންގެ އުފަންވުން ރަޖިސްޓްރީކުރުމާ ބެހޭ 

އުފަންދވުަހުގެ   ރަޖިސްޓްރީކުރުމާއި  މަރވުުން  އުފަނވްުމާއި  ދެންނވެިހެން  މި  މއާްދާ  މިވާ  އެކުލަވާލެވިފައި  ގޮތުން 

އްޔިތެއްކަން އަންގައިދޭ ކާޑު ހެދުމާ ބެހޭ ބިލު، އެ ބިލު ދިރާސާކުރަމުންގެންދާ އިޖުތިމާޢީ ސެޓްފިކެޓް އަދި ދިވެހިރަ

ކޮމިޓީ އާއި ޤއަުމީ ތަރއަްޤީ ކޮމިޓީގެ ޖއޮިންޓް ކޮމިޓއީަށް އަލުން ރިއޢާޔަތްކޮށްދިނުމަށް އެދި މި ބިލުގެ މި މއާްދާ 

ނޑު ހަމަ އިތުރު މަޝްވަރާއަށް ހުޅވުައިލާނަން ސަބް  އަޅުގަނޑުމެން ފޮނވުާނީ އެ ކޮމިޓއީަށް. އޭގެ އިތުރަށް އަޅުގަ 

ބިލުގެ   ވަނީ  މި  )ޅ(،    22ކޮމިޓީން  މއާްދާގެ  ގާނޫނުގެ    26ވަނަ  އަދި  )ހ(  މއާްދާގެ  )ޅ(  60-4ވަނަ  ގެ 

ކޮމިޓީގެ   ސަބް  ވެސް  އިތުރަށް  އޭގެ  އަދި  ގުޅޭގޮތުން،  ކަމާ  މި  އެހެނވްީމާ،  ނިންމަވާފަ.  ވެސް  އުނިކުރުމަށް 

ގުޅޭ  ބޭނުންވޭ  މަސއަްކަތާ  ބަލާލަން  ޖމުލްަކޮށް  ހަމަ  އަޅުގަނޑު  ގުޅޭގޮތުން  ނިންމުންތަކާ  މިވާ  ނިންމާފައި  ގޮތުން 

އާދެ!   އެދެން.  ވެސް  ނިންމވައަިދެއްވުން  ގޮތެއް  ކޮމިޓީން  ދެން  އެއަށްފަހު  ޚިޔާލުފުޅެއް.  މެންބަރުންގެ  އިއްޒަތްތެރި 

 ތު އަރވުާނަން. އިއްޒަތްތެރި މެންބަރު ޙިސާން ޙުސއަިނަށް އަޅުގަނޑު ފުރުޞަ 

 

 ވާހަކަދެއްކެވުން:ޙިސާން ޙުސއަިން ދާއިރާގެ މެންބަރު  ތުޅާދޫ

ގެ )ޅ( މި ތިން  64ވަނަ މއާްދާގެ )ހ(،    26ވަނަ މއާްދާގެ )ޅ(،    22އާދެ! އަޅުގަނޑު ދަންނަވާލަން ބޭނުންވީ  

ސަބަބު. އެއީ ޤާނޫނުއަސާސީއާ   އަކުރު އުނިކުރައްވަން މި ހުށހަަޅއުވްާފައި އޮތް ސަބަބު ކަމަށް ވިދާޅުވެފައި މި އޮތް

ޤާނޫނުއަސާސީގެ   ބަލާއިރު  އޮތް ސަބަބަށް  ބަޔާންކޮށްފައި  މި  ކަމަށް  ދެވަނަ   16ޚިލާފުވާ  ބުނާގޮތުން  މއާްދާ  ވަނަ 

ބާބުގައި ހުރި ޙއަްޤުތަކަކީ މި މަޖިލީހުން ފާސްކުރާ ގާނޫނއެްގެ ދަށުން ހަނިކުރވެިދާނެ ޙައްޤެއް ކަމަށް މި އޮންނަނީ.  

އޮތް އެހެނވްީމާ މި  ބިލުގައި  އޮތް  ހުށަހަޅާފައި  މި  ސަރުކާރުން  ވަގުތު  މި  ބުރވަވެެނީ  ބޮޑަށް  އަޅުގަނޑަށް   ،

 މއުްދަތުތައް އެ ގޮތަށް ބާއްވާފއަި ކުރއިަށް ދާން.  

 

  ރިޔާސަތުން ވާހަކަދެއްކެވުން:

 އިއްޒަތްތެރި މެންބަރު ޙަސަން ލަޠީފް.

 

 ފް ވާހަކަދއެްކެވުން: ސަން ލަޠީޙަހެނވްޭރު ހުޅަނގު ދާއިރާގެ މެންބަރު 

 އާދެ! އަޅުގަނޑު ތާއީދުކުރަން ތުޅާދޫ ދާއިރާގެ އިއްޒަތްތެރި މެންބަރު އެ ހުށަހެޅއުްވި ހުށަހެޅުމަށް. 

 

  ރިޔާސަތުން ވާހަކަދެއްކެވުން:

ބިލު  ސަރުކާރުން  އަޅުގަނޑުމެންނަށް  ކުރީގައި  މިހާރު  ނިންމވެުން،  އެ  ކޮމިޓީގެ  ސަބް  އެހެންވީމާ،  އާދެ! 

ހުށަހެޅއުވްއިިރު އޮތްގޮތަށް ބާއވްަން މިހާރު އަޅުގަނޑަށް ހުށަހެޅުމެއް ލިބިފައި އެބއަޮތް. އަޅުގަނޑު ބަލާލަން ބޭނނުް  

ހުށަހަޅު ޙުސއަިން  ޙިސާން  މެންބަރު  ތއާީދުކުރއެްވި  އިއްޒަތްތެރި  އެ  ލަޠީފް  ޙަސަން  މެންބަރު  އިއޒްަތްތެރި  އވްައި 

އެދެން.   ދެއްވުން  ވޯޓު  ބޭފުޅުން  ފެނވިަޑައިގަންނަވާ  އެދެން.  ދެއްވުން  ވޯޓު  ބޭފުޅުން  ފެނވިަޑައިގަންނަވާ  ގޮތަށް 

ޙުސއަިން،   އެދެން.  ދެއްވުން  ވޯޓު  ބޭފުޅުން  ތިއްބެވި  މޫސާ،އޮންލައިންކޮށް  މެންބަރު  އި   ޢަބްދުލްޣަފޫރު  އޒްަތްތެރި 

އޮންލައިންކޮށް   ލަބީބް  އިލްޔާސް  މެންބަރު  އިއްޒަތްތެރި  ޝަހީމް،  ޙުސއަިން  އއިޒްަތްތެތެރި  ޢަބްދުލްޣަފޫރު، 

 ބއަިވެރިވެވަޑައިގެން ތިއްބެވި، ވޯޓުގައި ބައިވެރިވެވަޑއަިދެއްވުން އެދެން. 

 ކވެުން: ހެނވްޭރު އުތުރު ދާއިރާގެ މެންބަރު ޙުސއަިން ޝަޙީމް ވާހަކަދއެް

 އިއްޒަތްތެރި މުޤއަްރިރު، އަޅުގަނޑަށް އަދި އެހެން ދޭން ނުފެންނާތީ ނުދިނީ. އަނއެްހެން ބއަިވެރިނުވާކަށް ނޫން.  

 

 ރިޔާސަތުން ވާހަކަދެއްކެވުން:

އާދެ! ރަނގަޅު. އެހެންވީމާ، ނުފެންނަ ކަމުގައި ޖައްސަވައިދއެްވާ. އޭރަށް ދެން އަޅުގަނޑުމެންނަށް ސާފވުާނެނޫންތޯ. 

  22އާދެ! އަޅުގަނޑުމެންނަށް ދެންމެގައި ވޯޓަށް އެހުނު، އަޅުގަނޑުމެން ވޯޓަށް މި އެހީ ސަބް ކޮމިޓީން ނިންމާފއަިވާ  

އެ މއާްދާގެ )ޅ( އުނިކުރުމަށް ސަބް ކޮމިޓީން ނިންމާފައި    60-4( އަދި  ވަނަ މއާްދާގެ )ހ  24ވަނަ މއާްދާގެ )ޅ(،  

އިތުރު  އޮތްގޮތަށް  ހމަަ  މއާްދާތައް  ކުރީގެ  ބިލުގައި  އުނިނުކޮށް  މއާްދާތައް  އެ  ހމަަ  ގުޅިގެން  ނިންމުމާ  އޮތް 

ވަނަ މއާްދާގެ    26ލުގެ  އިޞްލާޙެއް ނެތި ބއޭވްުމަށް. އަދި އެގޮތަށް އަޅުގަނޑުމެން ނިންމާ ކަމުގައި ވަނީނަމަ ހމަަ ބި

ވެސް   މއާްދާ  އެ  އެހެނވްީމާ،  އުނިކުރުމުން...  އެގޮތަށް  މއާްދާ  އެ  ހުށަހަޅާފއަިވާތީވެ  އުނިކުރުމަށް  ވެސް  )ށ( 

ވަނަ މއާްދާގެ )ޅ(، )ށ(،   22އުނިނުކޮށް ހަމަ އެ މއާްދާ ވެސް ބޭއްވުމަށް. އެހެންވީމާ، ބިލުގައި އޮތްގޮތަށް ބިލުގެ  

)ހ(    26 މއާްދާގެ  އަދި    60-4އަދި  ވަނަ  )ޅ(،  މއާްދާގެ  ބިލުގައި    26އެ  އުނިނުކޮށް  )ށ(  މއާްދާގެ  ވަނަ 

އަޅުގަނޑުމެން   ގޮތުން  ގުޅޭ  ބޭއވްުމާ  ފެނވިަޑައިގަންނަވާ،  ގޮތުން  ގުޅޭ  ބއޭވްުމާ  އޮތްގޮތަށް  ވެސް  ހުށަހެޅުމުގައި 

)ށ( ހިމެނފިައިނުވާތީވެ. އިއްޒަތްތެރި ވަނަ މއާްދާގެ    26ހުށަހެޅުމެއް ބޭނުން. އަޅުގަނޑުމެންގެ ކުރީގެ ހުށަހެޅުމުގައި  

 މެންބަރު ޙިސާން ޙުސއަިން. 

 

 ސާން ޙުސއަިން ވާހަކަދެއްކެވުން:ޙިތުޅާދޫ ދާއިރާގެ މެންބަރު 

ގޮތަށް   ހުށަހަޅަން ބިލުގައި އޮތް  ފާހަގަކުރި   26އާދެ! އަޅުގަނޑު  ގެ )ށ( ބއާވްަން. އެއީ އަޅުގަނޑުމެން ކުރިން 

 މއާްދާތައް އެ އުނިނުކުރާނަމަ މި މއާްދާ އުނިކުރީމަ ފުށުއެރުންތަކެއް އަންނާނެތީވެ.  

 

 ރިޔާސަތުން ވާހަކަދެއްކެވުން:

 އިއްޒަތްތެރި މެންބަރު ޢަލީ ޢޘާިމް. 

 

 ދުހެންވޭރު ދާއިރާގެ މެންބަރު އަލީ ޢާޘިމް ވާހަކަދއެްކެވުން: މެ

 ޙިސާންގެ ހުށަހެޅުމަށް އަޅުގަނޑު ތއާީދުކުރަން.  

 

 ރިޔާސަތުން ވާހަކަދެއްކެވުން:

އެ  އާޘިމް  ޢަލީ  މެންބަރު  އިއްޒަތްތެރި  ހުށަހަޅއުވްައި  ޙުސއަިން  ޙިސާން  މެންބަރު  އިއޒްަތްތެރި  އެހެނވްީމާ، 

  26އެ މއާްދާގެ )ޅ( އަދި    60-4ވަނަ މއާްދާގެ )ހ(،    26ވަނަ މއާްދާގެ )ޅ(،    22ށް ބިލުގެ  ތއާީދުކުރެއްވި ގޮތަ

ބޭފުޅުން  ފެނވިަޑައިގަންނަވާ  ބޭއްވުމަށް  ބޭއވްުމަށް، އުނިނުކޮށް  ހުށަހެޅުނއުިރު އޮތްގޮތަށް  ބިލު  ވަނަ މއާްދާގެ )ށ( 

ޓު ދއެވްުން އެދެން. އާދެ! އޮންލައިންކޮށް ތިއްބެވި  ވޯޓު ދެއްވުން އެދެން. އޮންލއަިންގައި ތއިްބެވި ބޭފުޅުން ވެސް ވޯ

ދެން   ދެއްވި.  ވޯޓު  ކަމަށް  ފެނވިަޑައިގަންނަވާ  މޫސާ  ޢަބްދުލްޣަފޫރު  އަދި  ލަބީބް  އިލްޔާސް  ތެރއެިން  ބޭފުޅުންގެ 

ޢާޘިމް،  ޢަލީ  މެންބަރު  އިއޒްަތްތެއރި  ޙުސައިން،  ޙިސާން  ތެރއެިން  ބޭފުޅުންގެ   ހާޒިރުވެވަޑައިގެންތިއްބެވި  

ވޯޓުގައި   ހާޒިރުވެ  އެހެނވްީމާ،  ކަމަށް.  ފެނވިަޑައިގަންނަވާ  ދއެްވި  ވޯޓު  ލަޠީފް  ޙަސަން  މެންބަރު  އިއްޒަތްތެރި 

އެގޮތަށް   އަޣްލަބިއްޔަތުން  ބޭފުޅުންގެ  ބައިވެރިވެވަޑައިގެންނެވި  ވޯޓުގައި  އޮންލައިންކޮށާއެކު  ބއަވިެރިވަޑައިގެންނެވި، 

 ރު ޙުސއަިން ޝަޙީމް. ފާސވްއެްޖެ. އާދެ! އިއްޒަތްތެރި މެންބަ

 

 ހެނވްޭރު އުތުރު ދާއިރާގެ މެންބަރު ޙުސއަިން ޝަހީމް ވާހަކަދއެްކވެުން: 

ފާސްވީތޯ   ވޯޓުގެ  މުޤައްރިރު،  އަޑުއިވުނީ.  ހިސާބަށް  އަޣްލަބިއްޔަތާއި  ސާފއެްނވުި.  އެއްޗެއް  ވިދާޅުވި  މުޤައްރިރު 

 ނޫންތޯ އެބައި އަޑުނީވޭތީ ހަމަ ސާފުކޮށްލީ. 

 

 ވާހަކަދެއްކެވުން:ރިޔާސަތުން 

އެހެނވްީމާ،   އެދުނީ.  އަޅުގަނޑު  ދެއްވުމަށް  ވޯޓު  ބޭފުޅުން  ފެނވިަޑައިގަންނަވާ  ވޯޓުގައި  އެ  ހަމަ  ދެންމެ    5އާދެ! 

ކޮމިޓީގެ   ބޭފުޅުން    8ބޭފުޅުން،  ފަސް  ތެރއެިން  އޭގެ  ތިއްބެވީ.  މވިަގުތު  ބއަިވެރިވެވަޑައިގެން  ކޮމިޓީގައި  ބޭފުޅުން 

ހަ އިޞްލާޙު  އެ  މިހާރު  އެގޮތަށް  އަދި  ފާސްވީ.  އެގޮތަށް  ދެއްވި.  ވޯޓު  ބއޭވްުމަށް  އޮތްގޮތަށް  ވެސް  ކުރީގައި  މަ 

ވޯޓު   ކަމަށް  ނުފެންނަ  ގެންނަން  ބަދަލު  އެ  އެގޮތަށް  އެއީ  ނުފެންނަ،  ގޮތުން  އޮންނަ  ގަވައިދު  މަޖިލީހުގެ 

ނުގަންނަވާ ބޭފުޅުން ވޯޓު ދެއްވުން  އަހަންޖެހޭތީވެ އަޅުގަނޑު އެ ވޯޓު ވެސް އަހާނަން. އެ ބަދަލު ގެންނަން ފެނވިަޑައި

އިތުރަށް  ފާހެއްނުވި.  އެގޮތަށް  އެހެނވްީމާ،  ދެއްވީ.  ވޯޓު  ކަމަށް  ފެނވިަޑއަިނުގަންނަވާ  ބޭފުޅަކު  އެއް  އާދެ!  އެދެން. 

އޮތްތޯ   އެބަ  ބޭފުޅއެްގެ  އެއްވެސް  ފާހަގަކުރައްވަން  ކަމެއް  އިތުރު  ގޮތުން  ގުޅޭ  ނިންމުންތކަާ  ނިންމެވި  ކޮމިޓީން 

 ނޑު ބަލާލަން ބޭނުންވޭ. އިއްޒަތްތެރި މެންބަރު ޙަސަން ލަޠީފް. އަޅުގަ

 

 ހެނވްޭރު ހުޅަނގު ދާއިރާގެ މެންބަރު ޙަސަން ލަޠީފް ވާހަކަދއެްކެވުން: 

ޝުކުރއިްޔާ. ފެށއިިރު ވެސް އަޅުގަނޑު ދެންނވެިން މި ކޮމިޓީ ރިޕޯޓުގައި ނުހިމަނާ އެހެންނަމވަެސް، ކޮމިޓީ ރިޕޯޓާ  

ޑޮކިއުމަ އިޞްލާޙު  އެކީގައިވާ  ބައެއް  އޮތއްިރު  ގެނެސްފައި  ޗޭންޖަސް  ޓްރެކް  އެ  ޑްރާފްޓުގައި  ބިލުގެ  އެ  ންޓުގައި 

ގޮތެއް   ވަކި  އއެަށް  އެހެންނޫނީ  ނިންމަން.  ގޮތެއް  ކޮމިޓީންވާނެ  ހިތުން  އަޅުގަނޑު  އެއަށް  އެބަހުރި.  ގެނެސްފައި 

ދެންނެވީ ދެ މއާްދއާެއް ފާހަގަކުރވެެނީ. އެއް  ނުނިމި ހިނގއަިދާނެ. އޭގެ ދެ ކަމެއް އަޅުގަނޑަށް ފާހަގަކުރވެެނީ. މި

ގައި އެ އޮތީ. އެއަށް އެބައޮތް ބަދަލެއް ގެނއެްސަ ކޮމިޓީން. އެއީ    15. އެއީ މީގެ ޕޭޖު ނަންބަރު  60-4މއާްދާއަކީ  

ގާނޫނުގެ   ހިންގާ    60-3މި  ބޭރުގައި  ދިވެހިރާއްޖއެިން  ހަނގުރާމވަެރިޔަކު  ބަޔާންކުރާ  މއާްދާގައި  ވަނަ 

އެއްގައި ބައިވެރވިުމަށްފަހު ނވުަތަ ދވިެހިރއާްޖއެިން ބޭރުގައި ހަނގުރާމަވެރިޔަކު ސަރަޙައްދަކަށް ދިއުމަށްފަހު ހަނގުރާމަ

ދވިެހިރއާްޖއެަށް އެނބުރި އަތުވއެްޖެނަމަ އެފަދަ ފަރާތަކާމެދު އަންނަނިވި ފިޔަވަޅުތަކުގެ ތެރއެިން ފިޔަވަޅެއް އެޅިދާނެ  

އެހެންނަމވަެ ބިލުގައި.  އޮތީ  ދެން ކަމަށް  އެއީ  ގެނއެްސަ.  ބަދަލު  ކަމަށް  އަޅަނވްާނެ  އެވަނީ  ކޮމިޓީން  ސް، 

އަޅުގަނޑުމެން   ހިތުން  އަޅުގަނޑު  އެއީ  އެހެނވްީމާ،  ކިޔައިދީފަ.  ދަށުން  އޭގެ  އެބަހުރި  ފިޔވަަޅުތަކެއް 

ތީ އިދާރީގޮތުން  މަޝްވަރާކުރަންޏާ ކޮށްފައި ނަމވަެސް ވޯޓަކުން ނިންމަންޖެހޭ ކަމއެްހެން އަޅުގަނޑަށް ހީވަނީ. ދެން އޮ

އެބއަޮތް   އަދވިެސް  ކަންނޭނގޭ.  ޞަފްޙާގެ  60-14ނިންމިދާނެ  އެއީ  އެއީ    26،  ދެން  އޮތް،  އޭގައި  ގައި.  )ރ( 

 އިމްލއާެއް ކަންނޭނގޭ. އެ"އެކި" އޮތް ތަންކޮޅު އުނިކޮށްލާފައި އޮތް އޮތުން.  

 

 ރިޔާސަތުން ވާހަކަދެއްކެވުން:

ނޫންކަ ބަދަލުތައް  ބޮޑެތި  މައިގަނޑު  އިދާރީމޒޭުން  އާދެ!  ކަމަށް  ނެތް  ހިމަނާފައި  ރިޕޯޓުގައި  ވަނީނަމަ  މުގައި 

ބައެއް   ގެނެވޭ  އެހެން  ކުށްތަކާއި  އިމްލާ  ގޮތުގައި  ބަދަލުތަކެއް  ކުދި  ދެން  މވިަނީ.  ދީފައި  މަޢުލޫމާތު  އަޅުގަނޑަށް 

އިޞްލާޙުތަ އެކި  ހުރި  ލިބިފައި  އެއީ  ބަދަލުތައް  ހުރި  ގެނެވިފައި  އެހެން  އެ އަކުރުތަކުގައި  ބުރވަެގެން  ކަށް 

އިޞްލާޙުތައް އެކޮމޮޑޭޓްކުރުމުގެ ކޮމިޓީން ގެންނަވާފައި ހުރި ބއަެއް ބަދަލުތައް. އެހެނވްީމާ، މއަިގަނޑު ބޮޑު ބަދަލެއް  

ނޫންކަމުގައި ވަނީނަމަ ރިޕޯޓުގައި ހިމަނާފައި ނެތި ހިނގއަިދާނެ. އެހެނވްީމާ، އަޅުގަނޑު ބޭނުން މިހާރު ކޮމިޓީން އެ 

، ބިލަށް ގެންނަވާފައިވާ ބަދަލުތަކަށް އެއްވެސް އިތުރު ހުށަހެޅުމެއް ނވުަތަ ބަދަލެއް އޮތްތޯ ބަލާލަން. ގެންނވަާފައިވާ

އަޅުގަނޑު އަދވިެސް ހަމަ ސާފުކޮށްލަން ބޭނުނވްޭ، ސަބް ކމޮިޓީން ނިނމްފާއަިވާ ބިލަށް އިތުރު އއެވްެސް ބަދަލއެް،  

އެބައޮތްތޯ ހުށަހެޅުމެއް  އިތުރު؟ އިޞްލާޙެއް،  ކޮމިޓއީަށް ސަބް    އާދެ!  އަޅުގަނޑުމެންނަށް  ދެން  ނެތް.  އިޞްލާޙެއް 

އއިޒްަތްތެރި   ހަމަ  އަޅުގަނޑު  ލިބިފަ.  އިޞްލާޙެއް  އިތުރު  އެބއަޮތް  ވެސް  ނިމުމަށްފަހު  މަސައްކަތް  ކޮމިޓީގެ 

ވީ މިބައި  މެންބަރުންނާ މަޝވްަރާކޮށްލަން ބޭނުނވްީ، އިއޒްަތްތެރި މެންބަރުންނާ އަޅުގަނޑު މަޝްވަރާކޮށްލަން ބޭނުން

މި މއާްދއާަށް އެޓަރނީ ޖެނެރަލްގެ އޮފީހުން ފޮނއުްވާފައި އެބަވޭ. އެ މއާްދާގެ    60-5ހިމެނުމާ ގުޅޭ ގޮތުން. އެއީ  

އަދި   އެބަވޭ.  ފޮނުއްވާފައި  އިޞްލާޙުކޮށްފައި  )ނ(  އަދި  )ށ(  އޮފީހުން   60-15)ހ(،  އޭ.ޖީ  )ހ(  ގެ 

އްދާގެ )ހ( އަދި )ށ(. އެހެންކަމުން، މި އިޞްލާޙު ހިމެނމުާ  އިޞްލާޙުކުރައްވާ ފޮނުއްވާފައި އެބަ ވޭ. އަދި އެ މާ 

މި   މިހާރު  ބޭނުންވޭ  ބަލާލަން  އަޅުގަނޑު  އާދެ!  ނިންމަން.  ގޮތެއް  މަޝވްަރާކޮށް  ބޭނުން  އަޅުގަނޑު  ގޮތުން  ގުޅޭ 

ބަދަލުތަކއާެކު   ގެނވެުނު  ކޮމިޓީން  މި  އަދި  ކމޮިޓީން  ސަބް  މިހާރުގެ  ބިލަށް،  ބަދަލުތކަާއެކު  ގެނވެުނު 

 ނވިަޑައިގަންނަވާ ގޮތަށް... އޭގެ ހުށަހެޅުމެއް އަޅުގަނޑު ބޭނުން. އއިޒްަތްތެރި މެންބަރު ޙަސަން ލަޠީފް. ފެ

 

 ހެނވްޭރު ހުޅަނގު ދާއިރާގެ މެންބަރު ޙަސަން ލަޠީފް ވާހަކަދއެްކެވުން: 

ބަދލަުތަ ގެނވެުނު  މި  ރިޕޯޓަށް  ހުށަހަޅަން  އަޅުގަނޑު  މުޤައްރިރު.  އިއްޒަތްތެރި  ދެންމެ ޝުކުރިއްޔާ  އެއީ  ކާއެކީ 

 ފާސްކުރި ފާސްކުރުންތަކާ އެކީގައި ރިޕޯޓު ދެން އެ އޮތް ގޮތަށް ފާސްކުރުމަށް. 

 

 ރިޔާސަތުން ވާހަކަދެއްކެވުން:

 އިއްޒަތްތެރި މެންބަރު ޢަލީ ޢޘާިމް. 

 

 ޘިމް ވާހަކަދއެްކވެުން:ޢާމެދު ހެންވޭރު ދާއިރާގެ މެންބަރު ޢަލީ 

 އިއްޒަތްތެރި މެންބަރު ޙަސަން ލަޠީފްގެ އެ ހުށަހެޅުމަށް ތއާީދުކުރަން. 

 

 ރިޔާސަތުން ވާހަކަދެއްކެވުން:

ގޮތަށް  ތއާީދުކުރެއްވި  އެ  ޢާޘމިް  ޢަލީ  މެންބަރު  އިއޒްަތްތެރި  ހުށަހަޅއުވްައި  ލަޠީފް  ޙަސަން  މެންބަރު  އިއްޒަތްތެރި 

މަށް ފެނިވަޑައިގަންނަވާ ބޭފުޅުން ވޯޓު ދެއވްުން އެދެން. އާދެ! އެ  މިހާރު މި ގެނވެުނު ބަދަލުތަކާއެކު ބިލު ފާސްކުރު

އެގޮތަށް   އަޣްލަބިއްޔަތުން  ބޭފުޅުންގެ  ބައިވެރވިެވަޑައިގެންނެވި  ކޮމިޓީގައި  އާދެ!  ފާސވްެއްޖެ.  އެގޮތަށް  ހުށަހެޅުން 

ރު ޢަލީ ޢާޘިމް އެ ހުށަހެޅުއްވީ ފާސވްއެްޖެ. އިއްޒަތްތެރި މެންބަރު ޙަސަން ލަޠީފް ހުށަހަޅއުވްައި އިއޒްަތްތެރި މެންބަ

މިހާރު އަޅުގަނޑުމެން ސަބް ކޮމިޓީން ގެނވެުނު ބަދަލުތަކާ އަދި މި ކޮމިޓީގައި މއިަދު މި ގެނވެުނު ބަދަލުތަކއާެކު، އެ  

ގެނވެުނު   މި  ބިލަށް  މި  އެހެންކަމުން  ބޭނުންވޭ  ބަލާލަން  އަޅުގަނޑު  އަދި  ފާސވްއެްޖެ.  އެގޮތަށް  އިޞްލާޙުތަކާއެކު 

ގޮތުން  ބަދަލު ގުޅޭ  ފާސްކުރުމާ  ރިޕޯޓު  ކޮމިޓީގެ  މައި  ބަދަލުތަކއާެކު،  ގެންނވެުނު  މި  ރިޕޯޓު  ކޮމިޓީގެ  މި  ތކަާއެކު 

އެގޮތަށް   އަޣްލަބިއްޔަތުން  ކޮމިޓީގެ  އާދެ!  އެދެން.  ދެއްވުން  ވޯޓު  ބޭފުޅުން  ފެނވިަޑައިގަންނަވާ  ފާސްކުރުމަށް 

އިޢުލާނުކު ހަމަ  އަޅުގަނޑު  އެހެންކަމުން،  މަސައްކަތްކުރުމަށް  ފާސވްއެްޖެ.  ބިލުގެ  މި  އަޅުގަނޑުމެން  މިހާރު  ރަން 

އެކުލަވާލވެިފައިވާ ސަބް ކޮމިޓީ މިހިސާބުން އެ ކޮމިޓީގެ މސައަްކަތް ނިމުނީ ކަމުގައި ވެސް ދަންނވަަން. އާދެ! އެ 

ން ނިންމާނަން. ވަނަ ބއަްދަލވުު  134ބިލު ފާސވްުމާއެކު އަޅުގަނޑު މިހިސާބުން ސަލާމަތީ ޚިދުމަތތްަކާ ބެހޭ ކޮމިޓީގެ  

 ވަރަށް ބޮޑަށް ޝުކުރިއްޔާ ހުރިހާ ބޭފުޅުން ވެސް.

______________________ 

 




